
■ M. le Président.- Dir Dam-
men an Dir Hären, d’Sitzung ass
op.

Huet d’Regierung eng Kommunika-
tioun ze maachen?

(Négation)

Dat ass net de Fall.

Da komme mer elo zum zweete
Vote constitutionnel vum Projet de
loi 4998 iwwert d’Schafung vun en-
gem Waasseramt, zesumme mat
der Interpellatioun vum Här Alex
Bodry iwwert d’Waasserpolitik.
D’Riedezäit ass nom Modell 2 fest-
geluecht. Et si schonn agedroen:
déi Häre Sunnen a Graas. D’Wuert
huet elo de Rapporteur vum Projet
de loi 4998, den honorabelen Här
Marco Schank.

1. 4998 - Projet de loi
portant création d’une
Administration de la ges-
tion de l’eau - Second
vote constitutionnel

Interpellation de M.
Alex Bodry au sujet de
la politique de l’eau

■ M. Marco Schank (CSV),
rapporteur.- Här President, Dir
Dammen an Dir Hären, den 11. Fe-
bruar dëses Joers hu mer hei am
Haus e Projet déi éischte Kéier
gestëmmt, de Projet 4998 fir
d’Schafe vun engem Waasserwirt-
schaftsamt.

■ M. Aly Jaerling (ADR).- Et
war am Spierkelt.

■ M. Marco Schank (CSV),
rapporteur.- Et war am Spierkelt,
ganz genee Här Jaerling.

Vu datt fir dëse Projet de Statsrot
keng Dispens vum zweete Vote
ginn huet, komme mir haut, dräi

Méint méi spéit, no der éischter Of-
stëmmung op de Projet zréck.

Ech wollt mech op dëser Plaz
kuerz halen, well schonns eng
Kéier alles gesot gouf.

De Projet bëinhalt d’Fuerderung no
enger zentraler Instanz, déi sech
ausschliesslech ëm d’Gestioun vun
eise Waasserressourcë bekëm-
mert, also e ganz wichtege Projet.

Ech erënneren drun, datt de Stats-
rot der Meenung war, fir de Projet
nei op de Leescht ze huelen, well
en de Projet wollt an d’Kaderdirek-
tiv 2000/60/CE vum 23. Oktober
2000 iwwer eng gemeinschaftlech
Politik am Beräich vum Waasser in-
tegréieren. De Statsrot huet dobäi
eng Opposition formelle ausge-
schwat. Ech wëll awer nach eng
Kéier soen, datt de Statsrot kee
Problem mam Prinzip vum Waas-
serwirtschaftsamt hat, an och man-
ner oder kee Problem mat engem
Kadergesetz, wou et eben ëm
d’Personalstrukture geet, mä
éischter e grondleeënde Problem
well e gesot huet, maacht ee Ge-
setz an transposéiert gläichzäiteg
d’Direktive cadre.

Här President, opgrond vun deene
Froen, déi de Conseil d’État opge-
worf huet, wollt ech nach eng Kéier
ënnersträichen, datt ee breede
Konsens an der Kommissioun be-
stanen huet iwwert de Prinzip vum
Waasserwirtschaftsamt. An dëse
Prinzip gouf souwuel am Avis vum
Statsrot wéi och am Avis vun der
Beamtekummer confirméiert.

Ech erënneren och drun, datt de
Minister an der Kommissioun op
d’Problematik vun der Ëmsetzung
vun der Kaderdirektiv higewisen
huet, an zwar duerch d’Tatsaach,
datt den Text eng komplex Matière
ass, déi eben an deene verschid-
denen EU-Memberlänner op ver-
schidden Opfaassungen an och In-
terpretatioune stéisst. Dobäi kënnt,
datt d’europäesch Kommissioun

réischt just oder viru kuerzem dee
leschte Volet vun enger Serie vun
Documents-guides fäerdeg ge-
stallt huet, déi sollen hëllefen eng
méiglechst koordinéiert Transposi-
tioun vun der Directive cadre ze er-
liichteren. Et kann also nach e
Koup Zäit laanscht goen, ier dës
Direktiv definitiv sprochräif ass.

De Minister hat och an deem Ze-
summenhang gemengt, egal ween
Innenminister oder Waasserminis-
ter an där nächster Regierung gëtt,
datt et nach kéint zwee Joer oder
zwee an en halleft Joer daueren,
bis d’un point de vue procédural
d’Direktiv an d’national Gesetzge-
bung kann ëmgesat ginn. Dat géif
dann awer mat sech bréngen, datt
mer d’Beamten, déi zënter véier an
en halleft Joer op eng definitiv No-
minatioun waarden, misste siwe
Joer oder nach méi laang, siwen
an en halleft Joer waarde loossen,
bis een hinnen e Kader ginn hätt.

Ech mengen, datt mir mat dësem
Gesetz enger zukünfteger Regie-
rung e wichtegen Outil, e wichtege
Moyen an de Grapp ginn, fir déi in-
haltlech Waasserpolitik ze bestrei-
den, déi déi nächst Legislatur
haaptsächlech wäert mussen um
Ordre du jour hunn. Deemno brén-
gen ech och eng zweete Kéier den
Accord vu menger Fraktioun zu dë-
sem Projet de loi.

Ech soen Iech merci.

■ M. le Président.- D’Wuert
huet elo den Interpellant, den ho-
norabelen Här Alex Bodry.

■ M. Alex Bodry (LSAP), inter-
pellateur.- Här President, Dir Dam-
men an Dir Hären, mir diskutéieren
dann haut zesummen, eigentlech
an engem Siess, de Gesetzespro-
jet an zweeter Lecture vun der
Schafung vun engem Waasserwirt-
schaftsamt, a gläichzäiteg och
meng Interpellatioun, déi ech am
Oktober d’lescht Joer ugefrot hat
iwwert d’Waasserpolitik vun der
Regierung. Et ass vläicht net de
beschte Moment fir esou eng Dis-
kussioun am Detail ze féieren.

Ech géif och aus Respekt virum
Ordre du jour vun der Chamber an
aus Respekt viru mir selwer a virun
dem Thema och probéieren, deen
zweeten Deel iwwert d’Interpella-
tioun net ze vill breet ze striewen,
well mer och nach eng ganz
Rëtsch vun anere Punkten hei um
Ordre du jour hunn. Mä ech sinn
awer der fester Iwwerzeegung,
dass een dee Gesetzesprojet hei
iwwert d’Schafung vun engem
Waasserwirtschaftsamt net däerf
lassgeléist diskutéiere vun der Fro,
wéi, insgesamt gesinn, d’Waasser-
politik hei zu Lëtzebuerg laangfris-
teg ausgeriicht gëtt. Et ass op
deem Punkt, wou mer jo och eng
Kritik ugesat hu beim Projet de loi
iwwert d’Waasserwirtschaftsamt,
dass eigentlech deen doten inhalt-
lechen Aspekt an deem Gesetz net
erëm ze fannen ass, wat a sengen
ambitéisen Ziler relativ déif ugesta-
pelt huet, andeem et e rengt Ka-
dergesetz ginn ass fir eng nei Ver-
waltung.

Den zweete Vote zu engem Geset-
zesprojet ass keen alldeegleche
Phenomeen hei am Parlament,
glécklecherweis. Dat ass de Beleg
dofir, dass eng profund Divergenz
besteet tëschent der Meenung vun
der Majoritéit vum Parlament an
dem Statsrot. Dat ass och hei net
anescht. D’Iddi vun der Schafung
vun engem Waasserwirtschaftsamt
ass richteg, och richteg fir eis Par-
tei. Mir haten et an eisem Wahlpro-
gramm 1999 stoen, wéi aner Par-
teien och. Mä mir sinn awer der
Meenung, dass déi Ëmsetzung vun
där richteger Iddi eng ganz Rëtsch
vun handwierklechen an och inhalt-
leche Mängel opweist, déi esou
grave sinn, dass mer deen heiten
Text och an enger zweeter Lecture

net kënne stëmmen. Well e kënnt
an déi zweet Lecture an därsel-
wechter Versioun wéi an där éisch-
ter Lecture hei am Parlament.
D’Regierung war net wëlles, fir ier-
gendeppes un deem Text ze änne-
ren.

Wat ass de Feeler, dee geschitt
ass? Mä anstatt fir d’éischt e Ver-
waltungskadergesetz ze schafen,
parallell dozou e laangfristegt Kon-
zept fir d’Waasserwirtschaft hei zu
Lëtzebuerg ze entwéckelen, ass
d’Regierung dohinner gaangen an
huet aus verschiddene bestehen-
de Verwaltunge Leit ofgezunn, se
détachéiert an e Ministère a ge-
maach wéi wann d’Waasserwirt-
schaftsamt ouni Texter géif schonn
elo bestoen. Fir d’éischt also sinn
d’Leit zesummegezu ginn, an duer-
no gëtt déi gesetzlech Grondlag ei-
gentlech dofir geschaaft.

Mir sinn der Meenung, dass een
hätt missen ëmgekéiert fueren. Fir
d’éischt a schnell en neit Gesetz
maachen, wou een de richtege Ka-
der setzt, wou een op inhaltlech
Akzenter setzt, an dann duerno na-
tierlech d’Ëmännerung um Terrain
virhuelen an déi Leit dann an enger
Verwaltung zesummeféieren.

Anstatt och fir d’éischt déi gesetz-
lech Kompetenze propper festze-
leeën, ass d’Regierung och do en
anere Wee gaangen. Se huet am
Summer ‘99 iwwer Arrêté grand-
ducal, wat d’Zesummesetzung vun
der Regierung ugeet, an engem
Handstréch, an engem Fieder-
stréch sämtlech Kompetenzen am
Waasserberäich op den Innenmi-
nister zougefouert. Dat huet se ou-
ni Dialog gemaach, ouni Transpa-
renz gemaach. Dat stoung a ken-
gem Wahlprogramm. D’Regierung
huet dat am Summer hanner ver-
schlossenen Dieren an de Koali-
tiounsverhandlungen einfach esou
décidéiert, iwwert d’Käpp vun de
Leit ewech, an dat war sécherlech
net gutt. Dat ass scho méi wéi en
handwierkleche Mangel bei der
Ausaarbechtung vun esou enger
Reform.

Déiselwecht Parteien, d’CSV an
d’DP, ware sech och schnell eens,
erëm eng Kéier an deeneselwech-
te Koalitiounsverhandlungen am
Summer ‘99, fir dem Ëmweltminis-
tère, duerch déi Verleeung vun de
Waasserkompetenzen, praktesch
een Drëttel vu senge legislative
Kompetenzen op ee Schlag ewech
ze huelen, ouni awer un engem
Gesetzestext änneren ze goen, a
gläichzäiteg och him e gudden
Deel vu senge finanzielle Mëttelen
ewech ze huelen, well bal d’Hal-
schent vun de Finanzmëttele vum
fréieren Ëmweltfong sinn an de
Waasserberäich gestach ginn. Et
ass elo en anere Ministère deen iw-
wert déi finanziell Mëttelen do
verfügt.

Dat ass alles, wéi gesot, geschitt,
ouni dass ee virun de Wahlen dat
ugekënnegt hätt, ouni dass dat öf-
fentlech diskutéiert gi wär. Dat huet
de Grand-Duc einfach zur Ënner-
schrëft dohinner geluecht kritt, an
de Souverain huet dat gemaach,
wat en an esou Fäll ëmmer mécht,
en huet ënnerschriwwen. Dat war
net déi richteg Aart a Weis fir hei ze
fueren.

An dass dat net richteg ass, be-
weist jo och d’Haltung vun der De-
mokratescher Partei. Déi zwar hei
alles brav matstëmmt, mä déi awer
net midd gëtt op hire Kongresser,
op anere Kongresser, wou hir
Ëmweltspriecher optrieden, an hi-
rem Wahlprogramm fir déi nächst
Period, just de Contraire vun deem
ze verlaangen, wat si selwer mat
d’accord waren 1999 ze maachen,
dat heescht d’Kompetenze vun
deem Waasserwirtschaftsamt elo
erëm eng Kéier an den Ëmweltmi-
nistère ze féieren, a si waren d’ac-
cord, dat beim Innenminister unze-
siedelen.

Dat war wahrscheinlech de Präis,
deen huet misse bezuelt ginn, fir
dat Waasserwirtschaftsamt iwwer-
haapt kënnen op d’Been ze kréien.

Well virdrun ass dat doten och dis-
kutéiert ginn an et ass haapt-
sächlech gescheitert un der Oppo-
sitioun vun den CSV-Ministeren, déi
net wollte Kompetenzen oftrieden,
besonnesch net un en LSAP-
Ëmweltminister. Elo, wann et natier-
lech un den CSV-Innenminister
geet, ass dat eppes ganz anesch-
ters. Da loosse mer u sech déi
Kompetenzen do ganz liicht trans-
feréieren.

Wichteg ass sécherlech, dass mir
déi Kompetenzen zesummeleeën,
wichteg ass, dass mir eng Verwal-
tung kréien, déi zoustänneg ass fir
dat Ganzt do auszeféieren. Mä et
bleift ee Feeler, an dee Feeler muss
réckgängeg gemaach ginn an en-
ger nächster Legislaturperiod. Dat
ass, dass déi Kompetenze beim In-
nenministère ugesiedelt ginn, mat
enger Argumentatioun och nach,
déi esou gestréckt ass, dass, wann
ee se zu Enn féiert, praktesch all
Ressortsministèrë géife ver-
schwannen; op jidde Fall den
Ëmweltministère net méi eng Exis-
tenzberechtegung hätt, well och
am Offallberäich ass e groussen
Deel vun de Kompetenzen, deen
haut bei de Gemenge läit. Och do
ass also den Innenministère d’Ge-
nehmegungsbehörde an och do
wär et also logesch ze soen, majo
dann iwwerdroe mir déi Kompeten-
zen do och nach bei den Innenmi-
nister.

Also, dat Ganzt hält sech net.

(Interruption et coups de cloche
de la Présidence)

Dat war keng gutt Décisioun, mä et
ass eng Décisioun, déi sécherlech
erëm guttzemaachen ass. No dee-
nen nächste Wahle misst sech op
deem dote Punkt och hei an der
Chamber kënnen eng Majoritéit
erausschielen.

Dee Gesetzesprojet hei stécht net
nëmme Kritik a vu Säite vun der
Oppositioun, mä dee Gesetzespro-
jet huet - an dofir si mir iwwerhaapt
nach eng zweete Kéier hei zesum-
men an der Chamber - virun allem
och d’Kritik missen astieche vum
Conseil d’État. An ech wëll hei
nëmmen nach eng Kéier d’Konklu-
sioune vun deem ganz kriteschen
Avis vum Conseil d’État liesen, déi
dozou gefouert hunn, dass e seng
Opposition formelle wouer ge-
maach huet an dass en net d’Dis-
pens vum zweete verfassungs-
méissege Votum ginn huet.

De Conseil d’État seet a sengem
Avis zum Regierungsprojet, de 25.
November 2003: «En guise de
conclusion et par référence aux
nombreuses incohérences que
présente le projet sous avis, le
Conseil d’État ne peut marquer son
accord avec celui-ci.» Et ass also
eng prinzipiell, allgemeng negativ
Haltung vum Statsrot zu deem Re-
gierungstext hei; an e fiert weider:
«Il recommande, sous peine d’op-
position formelle, de reprendre le
projet sur le métier en tenant
compte de la directive-cadre
2000/60/CE dans le domaine de
l’eau qui doit de toute façon être
transposée au plus tard au cours
du premier semestre de l’année
2004. Le projet amendé devrait
permettre de définir à la fois une
politique intégrée de l’eau et les
structures administratives néces-
saires à la mise en œuvre de cette
politique, une loi-cadre devant lo-
giquement être la suite d’une loi
sur le contenu, et non l’inverse.»

Et ass déi Argumentatioun, déi mir
och net midd ginn eigentlech hei
ze féieren, zënter dass deen dote
Projet an der Diskussioun ass.
D’Regierungsmajoritéit setzt sech
ganz einfach mat grousser Selbst-
herrlechkeet iwwert déi fundamen-
tal Kritike vum Statsrot ewech. An-
statt also hei, wat ëmmer verlaangt
gëtt, a wat och den Innenminister a
senger Funktioun als Landespla-
nungsminister net midd gëtt ëm-
mer hei ze fuerderen, vernetzt ze
denken, anstatt integrativ un d’Pro-
blematik vun der Waasserpolitik
erunzegoen, gëtt hei e Saucisson-

Ordre du jour
1. 4998 - Projet de loi portant création d'une Administration

de la gestion de l'eau - Second vote constitutionnel

Interpellation de M. Alex Bodry au sujet de la politique de
l'eau 

(Prise de position au sujet du projet de loi - Présentation
du sujet de l’interpellation - Discussion générale)

2. Dépôt d’une motion

3. 4998 - Projet de loi portant création d'une Administration
de la gestion de l'eau - Second vote constitutionnel

Interpellation de M. Alex Bodry au sujet de la politique de
l'eau (suite) 

(Second vote constitutionnel)

4. 5317 - Proposition de loi ayant pour objet de modifier et
de compléter la loi électorale modifiée du 18 février 2003

(Rapport de la Commission des Affaires intérieures - Dis-
cussion générale - Lecture du texte de la proposition de
loi - Vote et dispense du second vote constitutionnel)

5. 3924 - Projet de révision de l'article 24 de la Constitution 

4910 - Projet de loi sur la liberté d'expression dans les
médias (suite)

(Motion - Vote)

6. 4486 - Projet de loi concernant l'aménagement commu-
nal et le développement urbain

(Rapport de la Commission des Affaires intérieures - Dis-
cussion générale - Lecture du texte du projet de loi)

7. 5319 - Projet de loi relatif à la construction d'un nouveau
bâtiment pour la circonscription régionale de la Police
Grand-Ducale à Grevenmacher

(Rapport de la Commission des Travaux publics - Discus-
sion générale - Lecture du texte du projet de loi)

8. Débat de consultation sur le plan sectoriel mobilophonie

(Présentation du sujet du débat de consultation - Débat)

Au banc du Gouvernement se trouvent: Mme Lydie Polfer,
Vice-Premier Ministre; Mme Erna Hennicot-Schoepges, MM.
Michel Wolter, Henri Grethen et François Biltgen, Ministres.

(Début de la séance publique à 14.32 heures)



nage - de Fayot Ben ass schonn
iwwert dat Wuert gefall - gemaach,
an deem Sënn dass fir d’éischt
d’Strukturen diskutéiert ginn, lass-
geléist vun enger Diskussioun iw-
wert de Fong. Et misst ee parallell
déi zwou Diskussioune féieren.

Ech verstinn, dass eng gewëssen
Urgence ass, fir eng Verwaltungs-
reform duerchzesetzen. Dofir
brauch een dat vläicht net eent
hannert deem aneren ze maachen,
mä et hätt een zumindest misse
parallell déi Diskussioun féieren, an
dat vermësse mir an deem heite
Projet. Et gëtt a kengem Moment
an deem ganzen Text, emol net am
Exposé des motifs, eng Referenz
gemaach op d’inhaltlech Ausriich-
tung vun der Waasserpolitik an
deenen nächste Joren hei zu Lët-
zebuerg, wou eng fundamental
Diskussioun néideg ass, déi och
wäert net einfach ginn opgrond
vun deenen europäeschen Texter,
déi mir gehale sinn an eist natio-
naalt Recht ëmzesetzen, a wou ei-
gentlech den éischten Délai
schonn am Dezember 2003 ofgelaf
ass, a wou mir nach ëmmer vu Re-
gierungssäit emol net e Projet vun
engem Gesetz zu där Ëmsetzung
vun där europäescher Direktiv vir-
leien hunn.

Dräi Joer huet et gedauert, bis dëst
Kadergesetz fir eng nei Verwaltung
an d’legislativ Prozedur erage-
fouert ginn ass, déi da selwer och
nach etlech Zäit an Usproch geholl
huet.

Et muss een och soen, dass mer
op ville Punkten net sou wäit viru-
komm sinn, wéi muncheree sech
dat gewënscht huet a sech d’Re-
gierung jo och selwer virgeholl hat.
Och dës Regierung ass net ent-
scheedend virukomm beim Aus-
weise vu Waasserschutzgebidder.
Souwäit ech weess - ech misst
eppes verpasst hunn - ass net ee
Waasserschutzgebitt iwwer Règle-
ment grand-ducal ausgewise ginn.
Or, et war e feste Punkt am Regie-
rungsprogramm, dass do géifen
Neel mat Käpp gemaach ginn. An-
scheinend waren déi vu virdrun jo
incapabel fir dat ze maachen. Dës
Koalitioun hat sech virgeholl, fir dat
vill besser ze maachen.

Do muss een objektiv feststellen,
dass dat en Echec bleift vun deene
sukzessive Regierungen. Ech sinn
och a Wahlzäiten net esou blann,
dass ech virun de Realitéite géif
d’Ae verschléissen, mä wann dat
esou ass, da gëtt et jo Ursaache fir-
wat dat sou ass, an da muss ee
probéieren, an do hat dës Regie-
rung jo awer och fënnef Joer Zäit,
fir un deenen Ursaachen do eppes
ze maachen, dass een op deem
dote Punkt méi schnell virukënnt.

Wou ech mir och Suerge maachen,
dat ass d’Fro, wéi wäit iwwert déi
nächst Jore genügend Finanzmët-
tele vu Säite vum Stat an och vun
de Gemengen zur Verfügung stinn,
fir déi immens Investissementer am
Beräich vun der Waasserqualitéits-
erhalung respektiv vun der Sanéie-
rung vun den Ofwässer ze inves-
téieren. Et ass mir e Rätsel, wéi, bei
Stats- a Gemengeneinnahmen, déi
déi nächst een, zwee Joer stag-
néiere wäerten, et wäert méiglech
sinn, fir deen immense Programm,
deen noutwendeg ass, a wou och
international Verflichtunge vu Lët-
zebuerg do stinn, ze realiséieren a
fir domadder eens ze ginn.

Mir hunn nach d’lescht Woch hei
immens déck Projete gestëmmt am
Beräich vun der Sanéierung vun
den Ofwaasser, besonnesch elo
am Beräich, sief dat Stauséi, sief
dat Uelzecht. Ech entdecken awer
am Dokument vun der Regierung
eigentlech net an deem gewënsch-
te Mooss déi Kreditter, déi misste
mëttelfristeg do sinn. Dat si jo Saa-
chen, déi net elo zéng Joer méi
daueren, mä déi an dem nächste
Joer direkt u wäerte goen an an
den nächsten dräi, véier Joer och
musse virugoen. Ech entdecken an
deenen Tableauen, déi d’Regie-
rung Enn vum leschte Joer presen-
téiert huet, net realistesch Zuele
wéi mir et kéinte fäerdeg bréngen,
déi ambitiéis Projeten, déi néideg

sinn, och an engem gëuerdneten
an an engem akzeptabelen Zäit-
raum iwwert d’Bühn ze bréngen.

Dobäi kommen déi vill kleng Projet-
en, déi doniewent kommen. Dobäi
kommen déi Investissementer, déi
d’Gemenge mussen an hirem Ge-
mengekanalnetz maachen, déi net
sou staark vum Stat subventio-
néiert ginn, wou de Gros zu de
Laaschte vun de Gemengen ass.
Och dat chiffréiert sech an och dat
sinn Investissementer, déi musse
gemaach ginn. Et ass net ëmmer
d’éischt Prioritéit vun der Politik, fir
déi Investissementer an de Bueden
ze maachen.

Mir ass et e Rätsel a mir gëtt et
Angscht, wann ech gesinn, wat ei-
gentlech dat ass, wat misst ge-
leescht ginn an deenen nächste
Joren op deenen dote Pläng, a wat
d’Finanzmëttele sinn, déi elo vun
öffentlecher Säit mol einstweile vir-
gesi sinn, fir dann déi dote grouss
Zilsetzungen ze erreechen. Wann
net méi gemaach gëtt an deem do-
te Fall, da leie mir wäit ewech vun
der Zilsetzung vun der europäe-
scher Kaderdirektiv iwwert d’Waas-
ser, da wäerte mir déi Ziler an
deem Zäitraum net erreechen. Do
mussen also zousätzlech Efforte
gemaach ginn, an dozou gehéiert
natierlech och d’Fro vun zousätz-
leche Finanzmëttelen, déi ee sech
muss stellen, a virun där een net
dierf einfach de Kapp an de Sand
stiechen a maachen, wéi wann do
keng Problemer géife bestoen. Hei,
also an der heite Matière, ass et net
sou séier eng Fro vun Texter, hei
ass et eng Fro vu Praxis, vun Aar-
becht, déi um Terrain ze maachen
ass, vu Projeten, déi mussen zü-
geg duerch d’Prozedure kënne
goen, a Projeten, déi och esou an
der Ausféierung opgestallt sinn,
dass se och finanziell an deene vir-
gesinnen Zäiten och kënne mat be-
gleet ginn.

Dat ass, mengen ech, déi grouss
Erausfuerderung, déi op de Stat an
op d’Gemengen an deenen nächs-
te Jore wäert zoukommen, an et
ass déi Diskussioun, déi mir och
am Parlament musse féieren, net
eréischt fënnef Minutte virum Enn
vun enger Parlamentssessioun, mä
et wär néideg gewiescht, am Laf
vun der leschter Period déi doten
Diskussioun ze féieren am Zesum-
menhang mat der Ausaarbechtung
vun deem Projet vun der Reform
vum Waasserwirtschaftsamt. Da
wäre mir haut vläicht e bësse méi
wäit, da géife mir haut vläicht méi
kloer gesinn. Well do muss och,
mengen ech, Cartes sur table ge-
spillt ginn, do mussen all d’Zuelen
op den Dësch kommen, do muss
een der Realitéit an d’Ae kucken,
an et muss ee sech bewosst ginn,
dass dat, wat elo wéi gesot an offi-
ziellen Dokumenter vun dëser Re-
gierung virgesinn ass, bei wäitem
net duergeet, fir kënnen déi Aar-
bechten do ze maachen, an déi
Zuelen och iwwregens völleg on-
realistesch sinn. Wann ech déi Ta-
bleaue kucken, da ginn déi esou
schéin op. Do gëtt mat ronnen Zue-
le geschafft, wat da Joer fir Joer
soll do investéiert ginn.

Een, deen d’Praxis kennt, dee
weess dass déi Zuelen hannen a
vir net kënne stëmmen an net
stëmmen an deem heite Fall; dass
hei Makulatur gemaach gëtt fir d’Fi-
nanzinspektioun iergendwéi mat
an d’Boot ze kréien, mä dass et net
esou wäert lafen. Mir mécht et
Angscht, wann ech gesinn, dass
effektiv Enn 2007 praktesch och de
Waasserfong eidel ass an net méi
genuch Suen do sinn, fir déi Dé-
pensen, déi dann 2008 komme
wäerten, kënnen ze bezuelen, sou-
guer mat zousätzlechen Dotatiou-
nen iwwert déi nächst Statsbudge-
ten.

Alles dat also beonrouegt mech zu-
déifst an där doter Fro, nach méi
wéi deen heite Projet, mä et beon-
rouegt mech einfach, wéi et an
deem ganze Beräich soll weider
goen. Wéini brénge mir et fäerdeg,
dass och déi ganz Regierung dat
doten zu enger absoluter Prioritéit
mécht a sech och bewosst ass,
dass wa mer an d’Waasser inves-

téieren, dass dat och en Deel Ge-
sondheetspolitik ass, dass et hei
net nëmmen ëm eng Fro geet vun
iergendwéi prinzipiellem Ëmwelt-
schutz, wou et dann eigentlech
liicht ass, e bëssen de Geck ze
maachen, besonnesch an Zäiten,
wou et wirtschaftlech méi lues
geet? Mä hei geet et eigentlech ëm
eis Gesondheet, hei geet et ëm
d’Drénkwaasser, hei geet et ëm
d’Waasserleef. Déi musse propper
sinn. An alles dat, mengen ech,
muss zu engem Sujet ginn an dierf
eigentlech net déi drëttrangeg
Uerdnung kréien, déi et nach wäh-
rend deene leschte Jore verstäerkt
kritt huet, wou sech op déi Verwal-
tungsreform konzentréiert ginn ass.
An ech hunn den Androck, dass
mat där doter…

■ Mme Renée Wagener (DÉI
GRÉNG).- Ma da misst Der den
Här Castegnaro emol drun erënne-
ren, wéi wichteg dass den Ëmwelt-
schutz ass!

(Interruptions)

■ Plusieurs voix.- Très bien.

■ M. Alex Bodry (LSAP), inter-
pellateur.- Den Här Castegnaro
sëtzt net hei vis-à-vis vu mir, ech
hunn hei den Här Wolter vis-à-vis
vu mir sëtzen an ech riichte mech
emol an éischter Linn hei un déi
Leit, déi heibanne sëtzen.

(Brouhaha général et coups de
cloche de la Présidence)

Wann ech gelift, e bësse méi roueg
hei. Ech weess, dass Wahle virun
der Dier stinn, mä ech mengen hei
geet et ëm e seriöe Problem an et
sollt hei eng gemeinsam Suerg
sinn a keng bëlleg Parteipolemik,
fir dass et hei aus deenen Debat-
ten eraus, iwwer all Parteigrenzen
eraus, fir jiddfereen heibannen, an
net déi puer Leit, déi sech ëm
d’Ëmweltpolitik an deene jeeweile-
ge Parteie bekëmmeren, ëm eng
essentiell Fro geet, déi muss an déi
éischt Rei vun de Prioritéite gesat
ginn an net, wéi gesot, als drëttran-
geg Questioun behandelt ginn.

■ Une voix.- Très bien.

■ M. Alex Bodry (LSAP), inter-
pellateur.- E Wuert och nach eng
Kéier zu deem heiten Text, wou
haaptsächlech och zwee Punkten
dra sinn, déi een an där Hinsicht
bedenklech maachen. Dat ass op
deem enge Punkt, wou et ëm
d’Ofännerung vum Naturschutzge-
setz geet a wou eng duebel Autori-
satioun an dat Gesetz vum Natur-
schutzminister a vum Minister,
deen d’Waasserpolitik a senge
Kompetenzen huet, ageschriwwe
gëtt. Domadder gëtt eigentlech
eng Trennung tëschent deenen
zwee festgeschriwwen an doduer-
jer, dass also zwee Ministeren an
engem Text stinn, gëtt et relativ
kloer, dass dat an den Ae vun dem
Auteur vun deem Text och zwou
verschidde Persounen an Zukunft
solle sinn, soss bräicht een deen
Text jo net an deem dote Sënn ëm-
zeänneren.

Et ass och, menger Ansicht no, ju-
ristesch gewot ze soen: Zwee Mi-
nistere sollten opgrond vun deem-
selwechten Text eng Autorisatioun
ginn. Dat heescht, opgrond vun
deeneselwechte Kritären eng Auto-
risatioun ze ginn ass onméiglech,
well et onméiglech ass, dass zwou
verschidde Meenungen erauskom-
men, well jo déiselwecht Kritäre
vun deenen eenzelne Leit mussen
applizéiert ginn oder awer iwwer-
flësseg, wann et souwisou muss
datselwecht sinn, mä da brauch
een och nëmmen eng Autorisa-
tioun am Gesetzestext virzegesinn
a keng zwou. Dat ass net am Sënn
vun de Vereinfachunge vun den
administrative Prozeduren, wou
och an der Politik ganz vill driwwer
Rieds geet an ëmmer erëm de
Contraire gemaach gëtt.

Eigentlech och e Widdersproch,
mat där eegener Philosophie vun
der Regierung, ass dat, wat am
Kommodosberäich festgehale ginn
ass, wou steet, fir de ganze Waas-
serberäich ass ee Minister zou-
stänneg, dat ass den Innenminis-
ter, awer beim Kommodo ass dat
net de Fall, do bleift eigentlech den
Ëmweltminister zoustänneg, just
dass den Ëmweltminister keng
technesch Verwaltung méi huet fir
kënnen déi Dossieren do ze prepa-
réieren, well dat ass d’Waasserwirt-
schaftsamt an déi ënnerstinn dem
Innenminister.

Et ass also eng völleg onkohärent
Léisung, déi hei fonnt ginn ass,
selbstverständlech opgrond vum
Widderstand vun de Wirtschafts-
kreeser, déi gesot hunn: Net nach
e Minister am Kommodo! Dunn ass
d’Regierung natierlech an d’Knéie
gaangen an et ass eppes Juris-
tesches eraus komm, wat e klengt
Monster ass, wat eigentlech kee
kann zefridde stellen a wat e Broch
mat der eegener Approche duer-
stellt, déi d’Regierung sech hei
ginn huet fir sämtlech Kompetenze
bei enger Stell unzesiedelen an ee
Minister zoustänneg ze maachen.
Hei ass elo dann awer nach den
Ëmweltminister, deen iwwert
d’Hannerdier an en Deelberäich
kënnt, mä en huet d’Mëttelen net fir
seng Kompetenzen eigentlech hei
och kënnen auszeüben.

Wann een den Text kuckt, stellt een
och nach eng ganz Rei vun anere
Problemer fest, déi eigentlech net
duerch deen heiten Text geléist gi
sinn, déi elo am Fong duerch deen
heiten Text nei entstinn. D’Fro - dat
wësse mir schonn -, wou d’Kompe-
tenzgerangel elo schonn zënter Jo-
ren amgaangen ass. D’Renaturéie-
rung vun eise Fléissgewässer, wou
d’Eaux et Forêts soen, mir sinn
zoustänneg dofir, wou awer op-
grond vun enger allgemenger
Zoustännegkeet och d’Waasser-
wirtschaftsamt kënnt datselwecht
vu sech behaapten. Et ass och de
Fait, dass de Service de Géologie
vun de Ponts & Chaussées, deen
awer och Bohrunge féiert, bei de
Ponts & Chaussées bleift, deen al-
so hei net mat an d’Waasserwirt-
schaftsamt eriwwer komm ass. An,
wéi gesot, et ass déi Onkohärenz
mat der Kommodosabteilung
„Waasser“, déi dat Wesen och net
esou richteg anordert a bei der
Ëmweltverwaltung wäert bestoe
bleiwen, obwuel awer dann de
Gros vun den technesche Kompe-
tenze an deem neie Waasserwirt-
schaftsamt wäert konzentréiert
sinn. Och dat ass keng rationell
Léisung an och keng bëlleg Léi-
sung, déi d’Regierung hei gewielt
huet. Et ass also nach Klärungsbe-
darf, deen op deenen eenzelne
Punkten do besteet, an ech sinn
der Meenung, dass do nei Konflik-
ter praktesch mat aprogramméiert
sinn, déi vläicht elo op anere Plaze
wäerte stattfanne wéi virdrun, mä
et ass net esou dass mat deem hei-
ten Text sämtlech Problemer ge-
léist wären, sondern et sinn zum
Deel nei Problemer, déi duerch
deen heiten neien Text enstinn.

Wichteg schéngt mir och ze sinn,
dass ee bei der Struktur vun deem
Waasserwirtschaftsamt zwee Ge-
siichtspunkte berücksichtegt, an
dat schéngt an deem Organi-
gramm, dee sech an dem Geset-
zestext erëmspiegelt, net berück-
sichtegt ze sinn. Éischtens d’Wich-
tegkeet vun Öffentlechkeetsaar-
bechten, d’Informatioun vun de
Bierger. Dat ass eppes, dat fënnt
een an der Struktur vum Waasser-
wirtschaftsamt net erëm. Dat muss
an eisen Aen en extrae Service
ginn, deen déi wesentlech Aufgab
vun der opklärender Informatioun
vun de Bierger duerchféiert. Eng
modern Verwaltung muss déi néi-
deg Moyene kréien, fir grad an
deem dote Beräich op deem sensi-
bele Punkt vun der Qualitéit vum
Waasser kënne virzegoen. Dofir
muss do en eegene Service virgesi
ginn. A mir mengen och dass et
wichteg wär, fir hei en extrae Ser-
vice fir eng juristesch Abteilung vir-
zegesinn. Mat deene sëllege juris-
tesche Froen, déi sech an deem

dote Beräich stellen, ass et eigent-
lech normal, dass een och do
d’Kompetenz an enger Verwaltung
usiedelt, fir kënne schnell, ouni
dass muss eng Referenz geholl
ginn op iergend e Ministère a mi-
nisteriell Strukturen, sur place an
hirer Verwaltung déi juristesch
Froen do och uerdentlech, schnell
an am Sënn vum Bierger an engem
gudde Fonctionnement vun enger
Verwaltung ze behandelen.

Esou dass et also, wann een alles
zesummen zielt, ganz vill Inkohä-
renzen a Mängel an deem heiten
Text ginn, déi eis dozou bréngen,
ähnlech wéi de Statsrot dat ge-
maach huet, fir hei eng negativ Of-
stëmmung zu deem Ganzen ze
ginn.

E puer Wuert och nach eng Kéier
iwwert d’Waasserpolitik am Allge-
mengen. Ech hu schonn eenzel
Aspekter a mengem éischten Deel
ugeschnidden. Ech wëll dat awer
nach eng Kéier e bësse méi am
Detail op eenzelne Punkte maa-
chen an der Regierung eng Rëtsch
vu Froe stellen, wéi wäit si an hiren
Iwwerleeungen ass, quitte dass,
wéi gesot, hiert Mandat elo gläich
ofleeft. Mä et ass awer wichteg ze
gesinn, wéi d’Virbereedung zu Aar-
bechten an der Regierung an
d’Diskussioun an der Regierung
gelaf sinn, och wann an der Öffent-
lechkeet eng kontradiktoresch Dis-
kussiounen nëmmen a ganz be-
grenztem Mooss zu deenen een-
zelne Punkte stattfonnt hunn.

An et geet jo haaptsächlech natier-
lech ëm d’Ëmsetzung vun der Ka-
derdirektiv vum 23. Oktober am
Joer 2000, wou mir elo wierklech
um Punkt sinn, dass déi Direktiv hei
sou lues misst an d’Nationalrecht
iwwerholl gi sinn. Wou mir wëssen,
dass zu Bréissel selwer eng Rei
zousätzlech Iwwerleeunge ge-
maach gi sinn an dat Ganzt e bës-
sen an de Verzuch bruecht huet.
Mä trotzdeem ass dat heiten eng
essentiell Fro, wou mir, mengen
ech, eng Rei vu Virentscheedun-
gen ze huele kréien, déi eigentlech
d’Waasserpolitik an deenen nächs-
te Jore wäerten hei zu Lëtzebuerg
nohalteg orientéieren.

Dofir ass eis Meenung, dass et
wichteg ass am Waasserberäich
alles zesummen ze féieren,
d’Strukturen zesummen ze féieren
an eng Strategie ze ginn, déi ane-
nee gräift a sämtleche Sparte vun
der Waasserpolitik. Wat d’Waasser-
qualitéit ugeet vun de Fléissgewäs-
ser, mä och vum Drénkwaasser,
wat d’Fro vun deene quantitativen
Aspekter vum Waasser ugeet, ech
denken do haaptsächlech un
d’Grondwaasser, mä och wat den
Héichwaasserschutz ugeet, ass et
wichteg, dass een do laangfristeg
eng integréiert Gesamtkonzeptioun
huet, wou et soll higoen. Do muss
also en Aktiounsplang kommen,
gekoppelt u prezis Zilsetzungen, u
quantifizéiert Zilsetzungen, mat en-
gem Zäitplan,g awer och mat dee-
nen néidegen Instrumenter, fir kën-
nen déi Zilsetzungen do an deem
Zäitplang ze erreechen.

Bis elo gëtt et net vill an där doter
Hinsicht wat öffentlech zougäng-
lech war. Et gëtt dee pluriannuellen
Investitiounsplang vun der Regie-
rung, wou ech scho gesot hunn,
dass deen um Terrain riskéiert rela-
tiv staark niewent der Realitéit ze
leien, an et gëtt e sektorielle Plang
iwwer Iwwerschwemmungsgebit-
ter. Fir de Rescht gëtt et keen offi-
ziellt Dokument, wat déi integréiert
Approche eigentlech géif no baus-
sen duerleeën. Dat musse mer
awer, mengen ech, maachen, wa
mer wëllen och déi Direktive cadre
uerdentlech ëmsetzen a wa mer
och wëllen an der Waasserpolitik
hei zu Lëtzebuerg entscheedend
virukommen an deenen nächste
Joren.

Et stelle sech also eng ganz
Rëtsch vu méi prinzipielle Froen,
an ech wëllt se hei opzielen, an ech
wär frou wann de Minister géif
kuerz probéieren, zumindest deel-
weis, op déi Froen do anzegoen an
och ze soen, wéi wäit d’Regierung
an hiren Iwwerleeungen zu deenen
eenzelne Punkte steet.

Déi éischt Fro ass déi vun der
Kompetenzopdeelung tëschent de
Gemengen an dem Stat an der Fro
haaptsächlech vum Drénkwaasser.
Et ass jo do, wou eigentlech haut
eng Grondkompetenz vun de Ge-
menge besteet, iwwert d’Gemenge
selwer, iwwert d’Gemengesyndika-
ter, iwwert d’Syndicats mixtes och
zum Deel, a wou sech d’Fro stellt,
soll et do weider goen, oder huet
d’Regierung wëlles an eng aner
Richtung ze goen, dat Ganzt ei-
gentlech op den nationalen Niveau
ze hiewen.

An eisen Ae wär et schued, wann
dat sollt geschéien, well ech der
Meenung sinn, dass eigentlech
awer, wann de richtege Kader ge-
sat ass, et wichteg ass, och no un
de Problemer, dat heescht um Ni-
veau vun de Gemenge kënnen an
deem Beräich vum Drénkwaasser
aktiv ze ginn. Et däerf ni esou wäit
kommen, dass d’Gemenge sech
iwwert eng Kompetenzverlagerung
géifen desinteresséieren, wat sech
op deem Punkt do deet, an da
soen, et ass jo de Stat deen dat do-
te mécht an dann ass d’Saach jo
dann an der Rei. Also et ass scho
mengen ech wichteg, weiderhin
eng dezentral Approche zu där
Drénkwaasserfro do ze hunn.

Dann ass d’Fro natierlech och an
deem ganze Beräich, an där Welt
vu Liberaliséierung, déi jo viru ken-
gem Secteur Halt mécht, wéi wäit
d’Regierung muss a wéi wäit se
wëllt eigentlech d’Dieren opmaa-
chen, dass och Privatboîten hei
kënnen aktiv an deem dote Beräi-
ch ginn. Als sozialistesch Partei
fanne mer et net gutt, wa bei esou
enger Fro, notamment vum Drénk-
waasser, wou et ëm eng Grondver-
suergung geet, duerch eng Privati-
séierungswell, eng Liberaliséie-
rungswell de qualitativen Aspekt
an den Hannergrond géif geroden
an et géif just nach de wirtschaft-
lechen Aspekt an de Vierdergrond
kommen. Dofir ass et an eisen Ae
wichteg, dass dat doten an der öf-
fentlecher Hand bleift an dass
d’Drénkwaasserversuergung net
däerf privatiséiert ginn hei zu Lët-
zebuerg.

Wat sinn d’Absichte vun der Regie-
rung an deem dote Punkt? Wéi
gesäit et aus mat der Ëmsetzung
vum Veruersaacherprinzip? De
Principe pollueur-payeur, dee mer
jo erëmfannen am Text vun der Di-
rektiv selwer, an enger relativ aus-
schweifender Form, net ganz pre-
zis, mä wou awer zumindest
d’Richtung déi ass, dass soll Rech-
nung gedroe ginn deem dote Prin-
zip, bei der Festleeung och vum
Drénkwaasserpräis, vum Waasser-
präis, mä awer och natierlech bei
der Tarificatioun. A wou d’Direktiv
eigentlech och hei seet, Dir kënnt
weider differenzéieren tëschent
den Haushalter, tëschent der Land-
wirtschaft an tëschent de Betriber.

Mer wëssen, dass jo och den In-
nenminister an der Vergaangen-
heet oft Schwieregkeeten hat, fir
zum Beispill bei den Haushalter
eng Staffelung ze akzeptéieren.
Wann ech d’Direktiv liesen, geet
déi awer duerchaus an déi dote
Richtung fir méi nuancéiert do vir-
zegoen an an den Tariffer och
uspornend ze ginn, eigentlech fir
ze spuere beim Konsum vum
Drénkwaasser. Dofir wollt ech och
da vum Minister wëssen, ob hie bei
senger prinzipieller Haltung bleift
oder net der Meenung ass, dass
ee misst op deen dote Wee goen
an och do bei den Tariffer genuch
Spillraum loossen, fir also och Inci-
tatioune mat anzebauen, fir eigent-
lech bei der Drénkwaassernotzung
méi spuersam virzegoen.

Wéi gesäit et mat enger allgemen-
ger Ofwaassertax aus? Et ass eng
Iddi déi mol eng virecht Regierung
hat, déi et a ville Länner gëtt; an
Däitschland, an der Schwäiz an an
Éisträich gëtt et se. A wou ech mer
d’Fro stellen, ganz éierlech, mat
deem Investissement, dee virun
der Dier steet, mat deene Milliar-
den, déi wäerte mussen an den
nächsten zéng Joer an deem
Beräich investéiert ginn; ob dat do-
ten net awer en noutwendegt Iwwel

ass, fir iwwert esou eng Ofwaas-
sertax nozedenken, fir iwwerhaapt
kënnen duerch deen ambitéise
Programm do ze finanzéieren. Och
do wär ech frou, wann ech eng
Stellungnahm kéint kréien, wéi wäit
d’Regierung sech dozou eng Mee-
nung gemaach huet.

Aussoe si schonn ze liese ge-
wiescht, ze héiere gewiescht iw-
wert d’Subventiounspolitik an
deem Ganzen. Mir bénéficiéieren
hei zu Lëtzebuerg zënter de 60er
Joren enger ganz grosszügeger
Subventiounspolitik vu Säite vum
Stat mat 90% vun de Kläranlage
selwer, vun den Haaptkollekteren,
déi iwwert de Statsbudget finan-
zéiert ginn, 10% nach vun de Ge-
mengen, natierlech haaptsächlech
zu Laaschte vun de Gemengen. Et
stellt sech d’Fro: Ass d’Regierung
der Meenung, dass opgrond vum
Text vun der Direktiv dat doten net
méi méiglech wär?

Ech liesen dat net an deemsel-
wechte Mooss dodraus, mä et sinn
esou Aussoe ginn, wat d’Interpre-
tatioun vun deem heiten Text
ugeet. Also dofir och meng Fro un
d’Regierung: Wéi wëllt se deen do-
ten Deel vun der Direktive cadre
dann elo an d’Nationalrecht ëmset-
zen?

Dann eng lescht Fro - dat ass eng
Fro déi ech schonn ugeschnidden
hat. Dat ass déi, ob de Minister
wierklech der Meenung ass, dass
dat, wat elo hei am Statsbudget
steet vun Einnahmen, respektiv vu
geplangtenen Ausgabe fir déi
nächst Joren, duergeet, fir wierk-
lech all déi Projeten, all déi Pro-
grammer an deem gewënschten
Zäitraum duerchzezéien, an ob do
net awer misst nach zolidd noge-
schoss ginn, wann ee sech wëllt
wierklech Mëttelen och vu sengen
Ambitioune ginn.

Voilà, méi wäit wëll ech d’Diskus-
sioun haut net dreiwen, och aus
Respekt virun deenen anere wich-
tege Punkten, déi nach um Ordre
du jour sinn.

éi gesot, eis Partei wäert Nee stëm-
men zum Gesetzestext. An ech
hoffen, dass mer awer domadder
net e Schlussstrich zéien ënnert
d’Diskussioun iwwert d’Waasser-
politik hei zu Lëtzebuerg, mä dass
déi monter weidergeet.

Merci.

■ Une voix.- Très bien.

■ M. le Président.- Als éischte
Riedner ass den Här Fred Sunnen
agedroen. Den Här Sunnen huet
d’Wuert.

Discussion générale

■ M. Fred Sunnen (CSV).- Här
President, Dir Dammen an Dir Hä-
ren, mir hunn an der Legislaturpe-
riod, an dëser zënter 1999, e puer
mol schonn d’Geleeënheet gehat,
fir eis méi genee mat der Waasser-
politik vun eiser Regierung ze be-
schäftegen. Dat war de Fall bei der
Interpellatioun vu mengem Frak-
tiounskolleeg Lucien Weiler iwwert
d’Héichwaasser, d’Debatten zum
Waasserwirtschaftsamt, d’Orien-
téierungsdebatt iwwert d’Kompe-
tenzopdeelung zwëschent dem
Stat an de Gemengen oder bei de
Gesetzer iwwer verschidde Kläran-
lagen. En Zeechen also, dass sech
an dësem Beräich eppes gedoen
huet. An dat ass och de Mérite vum
Innenminister, dee couragéiert un
dës Matière erugeet. Ech denken
datt ech mech a menger Interven-
tioun drop beschränke kann, fir
nach eng Kéier e puer Aspekter
aus dësen Debatten opzegräifen.

De Kolleeg Alex Bodry huet hei
eng ganz Partie Froen opgeworf,
déi pertinent sinn. Pertinent
dowéinst, well d’Politik opgefuer-
dert ass, an der Waasserwirt-
schaftspolitik op nei Weeër ze
goen. Mir brauchen eng nohalteg
an eng integréiert Waasserpolitik,
well d’Waasser e vitaalt Element
ass, och fir eist Land. Ech brauch
do nëmmen den Noostkonflikt ze
erwähnen, wou d’Waasser e kru-
zialen Enjeu duerstellt, an engem

Konflikt, dee scho méi wéi een hal-
left Jorhonnert undauert.

Mä och fir e Wuelstandsland wéi
Lëtzebuerg muss et eng Selbst-
verständlechkeet sinn, an och eng
Noutwendegkeet, datt mer be-
duecht a räsonnabel mat eisem
Waasser ëmginn an eist politescht
Handelen no dëser Prémisse aus-
riichten.

Fir datt mer esou eng Politik kën-
nen an d’Weeër leeden, ass et
noutwenneg, haut déi néideg Jalo-
nen ze setzen, fir nohalteg mat der
Ressource Waasser ëmzegoen.
Och zu Lëtzebuerg ass d’Waasser-
politik ëmmer en Enjeu gewiescht.
Sou ass an de 50er Joren eist Land
op de Wee gaangen, fir d’Drénk-
waasserversuergung iwwert de
Wee vum Stausee op der Uewer-
sauer ofzedecken. En anere wich-
tege Volet ass d’Héichwaasserpro-
blematik, déi duerch d’Zersiedlung
vun eisem Land eng intensiv Land-
wirtschaft an Ëmweltflëss an de
leschte Joren ëmmer méi akut ginn
ass. An net zu lescht ass den
Ëmweltschutz e feste Bestanddeel
vu bal all Beräich vun der Politik
ginn, eng Matière, déi natierlech de
Schutz vum Waasser als eng vun
den Haaptachsen ugesäit. Et sinn
dëst alles Deelberäicher vun enger
vaster an technesch héichkompli-
zéierter Matière, déi mer am heite-
ge Kontext vernetzt musse be-
truechten an déi enger duerch-
duechter an nohalteger Koordi-
néierung bedäerfen.

Ech hat déi virecht Woch, wéi mer
iwwert d’Kläranlagen diskutéiert
hunn, drop higewisen, datt mer um
Enn vun dëser Legislaturperiod ei-
se Soll an dësem Beräich zu en-
gem groussen Deel schonn erfëllt
hunn. Mam Vote vum Gesetz iw-
wert d’Waasserwirtschaftsamt kritt
déi Zesummenaarbecht, déi zënter
1999 schonn am Beräich vun der
Waasserpolitik besteet, hir gesetz-
lech Basis. A mir si frou, datt mer
an dësem Dossier an dëser Legis-
laturperiod konnten endlech Neel
mat Käpp maachen, well d’Diskus-
siounen ronderëm esou eng zentral
Administratioun bis an den Ufank
vun den 90er Joren zréckreechen.

D’Schafung vum Waasserwirt-
schaftsamt ass niewent der Reform
vun der Police, déi mam Gesetz
vum 31. Mee 1999 versigelt ginn
ass, déi wichtegst Verwaltungsre-
form aus de leschte Joren. E ver-
antwortungsvollen Ëmgang mat
der Ressource Waasser setzt vir-
aus, dass mir eis och um adminis-
trative Plang déi noutwendeg
Moyene ginn. D’Fuerderung vun
enger Bündelung vun all dësen
Aspekter vun enger effikasser
Waasserpolitik a vun den impli-
zéierten Instanzen, Verwaltungen a
Servicer ass net nei. Iwwert
d’Schafung vun enger Zentralver-
waltung fir d’Waasser ass zu Lëtze-
buerg säit den 80er Jore mat Aus-
nahm vum ADR ëmmer e poli-
tesche Konsens gewiescht. Dat
gesäit een, wann ee beispillsweis
d’Debatt vum Oktober 1990 iwwert
d’Waasser am Detail noliest.

Et huet awer 14 Joer gedauert, bis
mir dat Gesetz iwwert d’Adminis-
tration de la gestion de l’eau konn-
te stëmmen. Zu dësem Gesetz sti
mir, well et d’Kréinung ass vun en-
gem Engagement, dat mir 1999 am
Koalitiounsaccord geholl hunn. Et
ass dat e wichtege Schrëtt an
d’Richtung vun enger integréierter
Waasserwirtschaftspolitik.

Här President, et ass kloer, dass
mir hei net stoe bleiwen dierfen.
Déi personell Organisatioun vun
enger Administratioun, d’Bünde-
lung vu Kompetenzen, stelle sé-
cher eng wichteg Viraussetzung
duer. Mä et geet elo drëm, fir d’Ob-
jektiver vun dëser Administratioun,
déi am Gesetz ageschriwwe gou-
fen, mat Musek ze erfëllen.

Ech wëll nach eng Kéier den Arti-
kel 2 vum Gesetz iwwert d’Waas-

serwirtschaftsamt an Erënnerung
ruffen, dee ganz genau definéiert,
wat fir Missioune sech dës Admi-
nistratioun verschriwwen huet:
«L’administration poursuit une ges-
tion intégrée et durable des res-
sources d’eau et du milieu aqua-
tique et en assure une protection
efficace. Sans préjudice des dis-
positions légales et réglementaires
fixant les attributions d’autres ad-
ministrations et services relevant
de l’État et des communes, elle est
notamment chargée

1. d’étudier les problèmes concer-
nant la gestion et la protection de
l’eau;

2. de conseiller les autorités pu-
bliques et les collectivités sur
toutes les questions du domaine
de l’eau;

3. de veiller à l’observation des dis-
positions légales, réglementaires
et administratives en matière de
gestion et de protection de l’eau et
d’exercer la police y relative;

4. de contribuer à l’élaboration de
plans d’aménagement et de ges-
tion de l’eau et à la définition de
programmes de mesures à mettre
en œuvre pour atteindre les objec-
tifs fixés;

5. d’engager les mesures correc-
tives et curatives nécessaires pour
améliorer l’état qualitatif et quanti-
tatif des eaux superficielles et sou-
terraines et d’entreprendre toute
action pour en prévenir la pollution
ou la détérioration;

6. de coordonner les actions en
matière de lutte contre les inonda-
tions;

7. d’instruire les dossiers de de-
mandes d’autorisations au titre de
la législation sur la gestion et la
protection des eaux;

8. de réaliser des travaux d’ana-
lyse et de laboratoire dans le do-
maine de l’eau;

9. de mener des travaux de re-
cherche dans le domaine de l’eau;

10. de participer sur le plan des
institutions internationales à l’éla-
boration et à l’application de la po-
litique commune en matière de
gestion de l’eau;

11. de déterminer l’état de la
meilleure technique disponible en
matière de technologies dans le
domaine de l’eau;

12. d’assurer l’information du pu-
blic et d’encourager toute initiative
en matière de gestion durable de
l’eau.»

Dir Dammen an Dir Hären, den Ar-
tikel 2 definéiert domadder ganz
kloer an op eng komplett Aart a
Weis, wat een ënner enger inte-
gréierter Waasserwirtschaftspolitik
ze verstoen huet. Dës Administra-
tioun ass also dat wesentlecht Ins-
trument fir dee Wee, dee mir an dë-
sem Beräich gewëllt sinn ze goen.

Här President, Dir Dammen an Dir
Hären, d’Waasserwirtschaftsamt
ass en Instrument, dat eis behëlle-
flech ass, fir déi europäesch Ka-
derdirektiv iwwert d’Waasser ade-
quat ëmzesetzen. Déi europäesch
Direktiv 2000/60 ass eng eminent
wichteg Direktiv, déi sech sécher-
lech op eis national Waasserpolitik
auswierke wäert, wat den Alex Bo-
dry jo och a senger Froestellung
ervirgehuewen huet. Se ass ouni
Zweifel de Kader vun eiser zukünf-
teger Waasserwirtschaftspolitik.

Den Innenminister hat a senger In-
terventioun zum Waasserwirt-
schaftsamt schonn erkläert, dass
déi Waasserpolitik, déi Lëtzebuerg
haut scho praktizéiert, am wäiteste
Sënn den Zilsetzunge vun der Ka-
derdirektiv entsprécht. Et ass kloer,
dass mer no der Ëmsetzung vun
dëser Direktiv eis Waasserpolitik
mussen an den Detailer adaptéie-
ren. Dobäi kënnt, dass d’Integrali-
téit vun den Elementer vun dëser
Direktiv nach net bis an den Detail
gewosst ass. Déi iewescht EU-Pré-
sidence ass am Moment drëm be-
méit, fir den Dossier weiderzebrén-
gen an ze finaliséieren.

Meng Fraktioun ass der Meenung,
dass d’Direktiv eis Waasserwirt-
schaftspolitik complétéiert an
d’Haaptelement vun enger inte-
gréierter Waasserpolitik duerstellt.
Am Kontext vun den Aarbechten
an der Commission de l’Intérieur
iwwert d’Schafung vun engem
Waasserwirtschaftsamt gouf säi-
tens vum Ministère preziséiert,
dass et sech awer ëm eng sensibel
an technesch komplex Matière
handelt, déi opgeschafft muss
ginn.

An der Debatt iwwert dat Gesetz
ass och eng Motioun gestëmmt
ginn, déi op eng schnell Ëmset-
zung vun dëser Direktiv drängt. Mir
hoffen dofir, dass Lëtzebuerg an
den zoustännege Gremien um eu-
ropäesche Plang säi Gewiicht an
d’Wo leet, fir dës Direktiv schnell
ëmsetzen ze kënnen.

Här President, mir als CSV denken,
dass mir eng integréiert Waasser-
politik nëmmen zesumme mat eise
Gemenge vollzéie kënnen. Am Ka-
der vun der Debatt iwwert d’Kom-
petenzopdeelung tëschent dem
Stat an de Gemengen hate mir och
dëse Volet ugeschwat, wéi d’Ge-
menge kënnen an dës Politik mat
agebonne ginn. Ech wëll dofir nach
eng Kéier d’Konklusioun aus dem
Rapport vun der zoustänneger
Commission de l’Intérieur vum 30.
September 2003 an Erënnerung
ruffen, wou d’Kommissioun ënner
anerem festgehalen huet - ech zi-
téieren: «En matière de la gestion
des eaux usées et des déchets, la
commission estime que le rôle de
l’État est essentiel. Pour ces rai-
sons le Gouvernement est invité à
participer plus activement aux
compétences communales en ma-
tière de traitement des eaux usées
ainsi qu’en matière de gestion des
déchets. À cet effet, à l’exemple du
SEBES, on pourrait imaginer des
syndicats intercommunaux mixtes
composés d’une part par des re-
présentants des communes et
d’autre part par des représentants
du Ministère de l’Intérieur.» An dë-
sem Sënn gouf och eng Motioun
eragereecht an ugeholl.

D’Waasser an d’Ofwaasser sinn
haut eng därech an technesch Ma-
tière. Den Innenminister Michel
Wolter hat a senger Grondsazried
an der Debatt vum 27. November
2003 e puer interessant Pisten op-
geworf, déi och nach haut hir Gül-
tegkeet hunn, an op déi wéilt ech
kuerz zréckkommen.

Mir hu bis d’Joer 2012 bis 2015
eng Direktiv ëmzesetzen, déi eng
ganz Partie vu Komponenten ent-
hält, déi déi Regierungen, déi elo
no dëser kommen, wäerten an
d’Flicht huelen. Ech wëll nëmmen e
puer vun dësen Elementer opgräi-
fen. Et mussen zum Beispill nei
Funktioune geschaaft gi wéi de
Monitoring. Des Weidere musse
Qualitéitskontrollen duerchgefouert
a Moossnamen ergraff ginn, déi
souwuel d’Qualitéit wéi och
d’Quantitéit vum Waasser laang-
fristeg garantéieren.

Doniewent muss de sou genannte
Prix-vérité agefouert ginn, an dee
sech all d’Facteuren, déi de Waas-
serpräis haut ausmaachen, mat
abannen. Dat heescht och, dass
d’Subsiden, déi de Stat an d’Klär-
anlage pompelt, an dësem Calcul
mat a Betruecht gezu musse ginn.

Weider musse Quelleschutzgebid-
der ausgewise ginn a Weeër fonnt
ginn, wéi an Zukunft déi Leit, déi op
dëse Gebidder schaffen, op anere
Plazen erëm réaffectéiert kënne
ginn. Wéi gesot sinn d’Gemengen
och hei opgefuerdert, fir de Para-
digmewiessel an der Waasserpoli-
tik mat unzepacken. Bei 118 Ge-
mengen ass dat net einfach, well et
heescht vun ale Praktiken Ofstand
ze huelen. Mä eng national inte-
gréiert Waasserpolitik erfuerdert de
Wëllen zur Kooperatioun vun den
eenzelne Gemengen.

Här President, Dir Dammen an Dir
Hären, den Alex Bodry huet och
d’Problematik vum Waasserpräis
ugeschnidden. An ech denken, a
meng Fraktioun ass och dëser
Meenung, dass mer Weeër musse

fannen, fir een eenheetleche Waas-
serpräis ze schafen, ouni op de
Prinzip vun de Staffelungen ze ver-
zichten. D’Industrie, d’Baueren,
d’Betriber kënnen a mussen net
deeselwechte Präis bezuelen.
D’Erausfiltréiere vum esou genann-
te Prix-vérité, d’Berechtegung do-
vunner, d’Ausweisung vu Quelle-
schutzgebidder an d’Festleeë vun
de Kompensatioune si wesentlech
Elementer vun enger integréierter
Waasserwirtschaftspolitik.

Et geet also drëm, fir sech zesum-
menzesetzen an ze kucken, wéi
een d’Gestioun vum Waasser a
vum Ofwaasser koordinéiere kann.
E Wee dohinner, an de Minister hat
dëst schonn a senger remarquabe-
ler Interventioun vum 27. Novem-
ber 2003 proposéiert, wier eng sou
genannte Compétence mixte, wéi
mir se am Rapport festgehalen
hunn, wou en nationale Syndikat an
d’Liewe geruff géif ginn, dee sech
der Problematik esouwuel vum
Waasser wéi vum Ofwaasser
unhëlt an deen zesumme mam Stat
a mat de Gemengen organiséiert
gëtt. Mir sinn haut an enger anerer
Situatioun, wou mer eng disparat
an onorganiséiert Struktur hunn.
Nach ëmmer si vill Gemengen net
Member an de Syndikater, déi sech
um regionalen an interkommunale
Plang zesummegedoen hunn, fir
dëse Beräich zesummen ze orga-
niséieren.

Wa mer awer gären eng integréiert
Waasserwirtschaftspolitik hätten,
da musse sech eis Gemengen ze-
summeschléissen, fir den Objekti-
ver, déi am Artikel 2 vum Gesetz
iwwert d’Waasserwirtschaftsamt
ageschriwwe sinn, gerecht ze ginn.

Dir Dammen an Dir Hären, ech
wëllt nach gären e puer grondsätz-
lech Gedanken uféieren, wéi fir
d’CSV an Zukunft eng modern an
nohalteg Waasserpolitik ausgesi
muss. Eng nohalteg Waasserhaus-
halts- a Waasserwirtschaftspolitik
bedeit fir eis d’Garantéiere vun op-
timalem Schutz fir eis Gewässer
géint d’Verschmotzungen an aner
Belaaschtungen, bei gläichzäite-
ger räsonnabler Notzung vun eise
Waasserressourcen duerch de
Bierger.

No der Waasserkaderrichtlinn vum
23. Oktober 2003 mussen all Ue-
werflächewaasser a Grondwaasser
bis spéitstens 2015 an en ökolo-
gesch einwandfräien Zoustand
bruecht ginn. Am Kontext vun dë-
ser Richtlinn musse sech déi kom-
mend Regierunge konsequent fir
déi ofschléissend Ëmsetzung 
vum nationalen Ofwaasserentsuer-
gungsprogramm asetzen.

Dem Ausbau vu grousse Kläranla-
gen un der Uelzecht an un der
Sauer an dem Bau vun Ofwaasser-
rengegungsanlagen un der Musel
kommen hei Schlësselrollen zou.
Dobäi musse Moossname kommen
a wierksam Instrumenter an d’Lie-
we geruff ginn, déi an Zukunft
d’Reduktioun vun der Belaasch-
tung vun den uewer- an ënnerier-
desche Gewässer duerch Ofwäs-
ser besonnesch am Beräich vun
der Landwirtschaft am Sënn vun
engem verbesserte Quelleschutz
an enger sécherer Drénkwaasser-
versuergung assuréieren.

Mir setzen eis och dofir an, datt
d’Renaturéierungsmoossname fir
eis fléissend Gewässer weiderge-
fouert an ausgebaut musse ginn.
Dofir plädéiere mer och fir d’Op-
stellung vun engem nationale Leit-
plang an dësem Beräich. Donie-
went sollen déi Moossnamen no
ekologesch sënnvollen a wirt-
schaftlech vertrietbare Kritären
ausgeriicht ginn.

Här President, Dir Dammen an Dir
Hären, den Innenminister Michel
Wolter hat an der Interpellatioun iw-
wert d’Héichwaasser vum 3. Abrëll
2003 drop higewisen, datt et keen
alles ëmfaassenden Héichwaas-
serschutz gëtt an datt et sech ëm
eng laangwiereg Aarbecht handelt,
fir dësem Phenomeen Meeschter
ze ginn. All Héichwaasser weist
ëmmer erëm op Schwaachstellen
am System hin, déi een duerch déi
eng oder aner Moossnamen opge-

faange kritt. Dem Héichwaasser-
schutz kënnt fir eis eng verstäerk-
ten Opmierksamkeet zou. Et muss
virun allem um preventive Plang vill
geschéien, andeems all Acteur,
esouwuel de Stat wéi och d’Ge-
mengen, mä och de Privatmann in-
citéiert gi fir sech mat verschidde-
ne Moossnamen ze familiariséie-
ren, fir verschidden désastréis Ef-
fete vum Héichwaasser ofzefiede-
ren. Mir setzen eis wéinst dësen
Ursaache fir e preventiven Héich-
waasserschutz an.

Et gëllt virun allem déi natierlech
Iwwerschwemmungsgebidder ze
erhalen, respektiv zréckzegewan-
nen. Op deene Plazen, wou dëst
noutwendeg ass, solle verschidde
Moossname baulecher Natur reali-
séiert ginn. Et ass aus den Erfah-
rungen aus dem Héichwaasser vun
1993 an 1995 eraus fir eis evident,
datt d’Preventioun net duergeet.
Ouni technesch Moossnamen, wéi
beispillsweis Schutzmaueren, kom-
me mer mëttel- a laangfristeg net
aus. Speziell an dësem Beräich
muss de Stat zesumme mat de be-
traffene Gemengen e stéchhaltegt
Konzept ausschaffen. Den Héich-
waasserschutz kascht vill Geld an
eng ganz Rei Gemenge sinn haut
net an der Lag déi Käschten inte-
gral opzebréngen. Deemno
brauche mer um Niveau vun alle
Gemengen e Mentalitéitswandel,
deen agesäit, datt d’Problematik
vum Héichwaasser net eleng e
kommunalen oder regionale Sujet
ass, deen ausschliesslech vun de
betraffene Gemengen ze droen
ass. Et ass en nationale Problem,
well mer an de vergaangene Jor-
zéngten eis Landzersiedlung a Flä-
cheversigelung viru gedriwwen
hunn, wat déi ursprünglech an na-
tierlech Waasserofleef gestéiert
huet. An deem Sënn muss iwwer-
préift ginn, wéi een zukünfteg am
Kader vun engem solidaresche Fi-
nanzéierungsinstrument kënnt déi
net betraffe Gemengen un de
Moossname géint d’Héichwaasser
associéieren.

Här President, ech denken, datt
den zoustännegen Innenminister
eis nach déi eng oder aner Prezi-
sioun an dësem Beräich ka ginn.
Ech hunn heimat versicht fir d’Prio-
ritéite vun der CSV opzezeechnen.
Op déi nächst Regierung waart vill
Aarbecht an dësem Domän, déi
mer als Parlament kritescht awer
sachlech beliichte mussen.

Ech soen Iech merci fir Är Op-
mierksamkeet.

■ M. le Président.- Als nächste
Riedner ass den Här Gusty Graas
agedroen. Den Här Graas huet
d’Wuert.

■ M. Gusty Graas (DP).- Här
President, Dir Dammen an Dir Hä-
ren, u sech erlaabt jo deen Débat
vun haut, wann ech emol éischter
d’Interpellatioun an de Vierder-
grond setzen, vläicht sech méi fun-
damental Gedanken ze maachen
iwwert de Bilan, deen dës Regie-
rung opzeweisen huet wat d’Ge-
wässerschutzpolitik ubelaangt,
awer och fir e Constat ze maache
wéi d’Situatioun hei zu Lëtzebuerg
ass.

Ech menge ganz kloer, wat dës Le-
gislaturperiod gekennzeechent
huet war ouni Zweifel de Vote an
d’Schafe vum Waasserwirtschafts-
amt, wat jo dann haut elo definitiv
clôturéiert gëtt. Ech wëll nach eng
Kéier hei ënnersträichen, datt
d’Demokratesch Partei scho ganz
laang ëmmer erëm gefuerdert
huet, datt d’Kompetenzen, déi alt
bis op sechs Ministèrë verdeelt wa-
ren, misste gebündelt ginn, fir dass
ee kënnt méi eng kohärent Gewäs-
serschutzpolitik an d’Wee leeden.
Dat war ënnert deene fréiere Re-
gierungen net méiglech, obwuel do
och Efforten, zumindest theorete-
scher Natur, do waren, obwuel och
do grouss Fuerderunge gestallt
goufe vu riets a vu lénks, mä um
Terrain ass u sech ni eppes Kon-
kretes geschitt.

Dee grousse Mérite, deen also ou-
ni Zweifel dës politesch Majoritéit
huet, ass deen, dass et fäerdeg

bruecht ginn ass fir e Waasserwirt-
schaftsamt ze schafe mat all dee-
ne Problemer, déi dat comportéiert
huet, och mat all deene punktuel-
len Nodeeler, déi de Moment nach
bestinn an déi eis och wäerten
nach eng kleng Zäit begleeden.

Mä d’Tatsaach, datt mer elo déi
Struktur geschafen hunn, erlaabt
awer fir an Zukunft trotzdeem elo
vill méi eng intensiv Waasser-
schutzpolitik ze maachen.

Et ass also evident, datt d’Demo-
kratesch Partei, déi dat Gesetz
gestëmmt huet, net mat där ganz
grousser Euphorie, dat ginn ech
ganz gären zou, dorobber kommen
ech och nach zréck, mä virun allem
well mer awer der Meenung sinn,
datt et eng wichteg Décisioun ass
an datt virun allem awer och eng
wichteg Etapp realiséiert ginn ass.
Dowéinst ass et och normal, datt
mer haut och den zweete Vote
wäerte positiv ofstëmmen.

Sécher, et handelt sech hei ëm e
Kadergesetz an awer kënnt een
natierlech net derlaanscht fir erëm
eng Kéier déi kruzial Fro vun der
Kompetenz opzewerfen. Do huet
eis Meenung net geännert. Déi ass
och nozeliesen an eisem Wahlpro-
gramm, wou mer nach eng Kéier
ënnersträichen, mir sinn a mir blei-
wen der Meenung, datt e Waasser-
schutzamt an den Environnement
gehéiert. Virdrun ass hei e bës-
selche vum sozialistesche Sprie-
cher duergestallt ginn, wéi wann
d’Demokratesch Partei dat einfach
esou geschléckt hätt. Mä, wéi ge-
sot, nach eng Kéier, Här Bodry, zu-
mindest si mer awer dës Kéier vill
méi e wäite Schrëtt no vir komm,
wéi dat ënnert deene fréiere Regie-
rungen de Fall war, well mer
d’Struktur geschafen hunn a well et
d’Méiglechkeet bitt sech bei enger
neier Zesummesetzung vun enger
neier Koalitioun, an dat dierft kee
grousse legislativen Effort sinn, fir
et dann dohinner ze setzen, wou et
eiser Meenung no och higehéiert,
an zwar an den Ëmweltministère.

Ech wëll mech awer trotzdeem hei
an haut e bësselche méi mat der
Interpellatioun beschäftegen, déi
vum honorablen Alex Bodry ugefrot
ginn ass, well do eng Rei vun in-
teressante Froen opgeworf goufen,
Froen, déi ouni Zweifel och solle
méi analyséiert ginn.

Et spiert een, datt eng gewëssen
Angscht dobausse besteet wat
d’Drénkwaasser ubelaangt, beson-
nesch well mer elo an enger Zäit si
wou d’Liberaliséierungswell vu
Bréissel aus iwwer all Länner vun
Europa rullt. Mir mierken dat um Ni-
veau vum Stroum. Mir mierken dat
um Niveau vum Gas, an do ass na-
tierlech awer och d’Fuerderung
vun eenzelne Leit, dass dat soll
ausgedehnt ginn op d’Waasser. Et
muss een allerdéngs hei eng wich-
teg Remarque maachen. Et gëtt
nun awer nach ëmmer e funda-
mentalen Ënnerscheed tëschent
Stroum, Gas a Waasser. D’Waasser
ass ee liewenswichtegt Element a
virun allem geet et och ëm d’Quali-
téit vum Waasser, an do muss ee
vill méi virsiichteg sinn. D’kommer-
ziell Iwwerleeungen däerfen op
kee Fall am Vierdergrond stoen an
ech wëll och hei d’Regierung félici-
téieren, datt se op kompetenter
Plaz ganz kloer gesot huet, dass se
net wëllt, dass d’Waasser och soll
an dee ganze Liberaliséierungs-
prozess mat integréiert ginn.

Et ass wichteg, datt mer déi Posi-
tioun an Zukunft wäerte mat aller
Iwwerzeegung vertrieden. Wat
awer natierlech virun allem muss
iwwerluecht ginn, dat ass de Prin-
zip vum Pollueur-payeur. Dat ass e
Prinzip, deen och scho jorelaang
net nëmmen hei, mä och dobausse
vill diskutéiert gëtt, ouni dass en
awer leider applizéiert gëtt. Beson-
nesch um Niveau vum Waasser
géing sech awer do d’Méiglech-
keet bidden, fir deen och duerch-
zesetzen.

(Interruptions diverses)

Mir haten eis als Demokratesch
Partei schonn 1997 u sech fir e
gestaffelten Drénkwaasserpräis
agesat, wou mer gesot hunn, dass
u sech dee vitale Verbrauch - dat
ass dee Verbrauch, deen u sech all
Mënsch brauch, all Dag respektiv
all Joer, fir sengen normale Flichten
nozekommen - net soll mat där Tax
beluecht ginn an dass een da soll
eng Staffelung virhuelen, fir dass
wierklech déi Leit, déi iwwerméis-
seg Waasser verbrauchen a wou
ganz kloer nogewise ka ginn, dass
dat fir Zwecker ass, wat net zu der
absoluter Noutwendegkeet ge-
héiert, dass dat soll mat engem
anere Präis beluecht ginn.

Dat wär u sech dee richtege Wee.
D’Fräiheet wär weiderhi ginn, dass
een d’Waasser kënnt konsuméie-
ren, mä dass een awer dofir och
muss en anere Präis bezuelen.

(Interruption)

Den Här Bodry huet dann hei dat
esou ganz diplomatesch duerch-
klénge gelooss, déi viregt Regie-
rung hätt d’Iddi gehat vun engem
gestaffelte Waasserpräis. Ech wëll
Iech awer drun erënneren, Dir
wësst…

(Interruption)

Neen, neen, Dir hat och…

■ M. Alex Bodry (LSAP), inter-
pellateur.- Dir hat mech falsch ver-
stanen. Meng Iddi, wat ech wollt
soe war, et gëtt Gemengen, déi
gestaffelt Waasserpräisser age-
fouert hunn an déi missten…

■ M. Gusty Graas (DP).- Neen,
Dir hutt och d’Relatioun gemaach
op dee Projet, deen déi viregt Re-
gierung…

■ M. Alex Bodry (LSAP), inter-
pellateur.- Dat war d’Tax.

■ M. Gusty Graas (DP).- Awer
och d’Waassertax, voilà.

■ M. Alex Bodry (LSAP), inter-
pellateur.- Dat huet näischt mam
gestaffelte Präis ze dinn.

■ M. Gusty Graas (DP).- …hei
ënnerbreet. Dat ass richteg, mä
ech wëll awer nach eng Kéier drop
hiweisen: Firwat ass déi deemools
am spréchwuertleche Sënn vum
Wuert buede gaangen? Mä ebe
well se falsch ugepaakt war. Dir
wollt einfach eng Tax direkt um
éischte Liter applizéieren, dat
heescht Dir wollt eng uniforme Tax
aféieren, an dat entsprécht awer
net dem Principe pollueur-payeur.
An dat war och d’Ursaach firwat
dass deemools zu Recht u sech
dee Projet net konnt realiséiert
ginn.

Mir bleiwen der Meenung, dass ei-
se Modell dee richtegen ass, fir wéi
gesot eng ökologesch Taxéierung
vun dem Drénkwaasserpräis virze-
huelen. Ech bedaueren och hei,
dass den Innenminister eenzelne
Gemenge Problemer gemaach
huet oder wéinstens duerchblécke
gelooss huet, dass e kee Frënd
vum gestaffelte Waasserpräis ass.

■ M. Alex Bodry (LSAP), inter-
pellateur.- E refuséiert dat.

■ M. Gusty Graas (DP).- An
dat ass eng Diskussioun, déi muss
ouni Zweifel nach eng Kéier opge-
rullt ginn, well dat geet an dat Kon-
zept eran wat mir als Demokra-
tesch Partei och virgesinn, dass ee
wéi gesot soll e gestaffelte Waas-
serpräis awer och deementsprie-
chend aféieren.

Wa mer scho beim Drénkwaasser
sinn, da muss een natierlech och e
Wuert iwwert dee sou genanntenen
Harmoniséierungspräis verléieren.
A fir dass ee sech och do richteg
versteet: Mir sinn u sech fir en uni-
formë Präis, mä dee gëllt dann
héchstens bis bei de Waasser-
behälter an net bis bei den Endpro-
duzent. Do muss een also kloer
d’Differenz maachen.

Ech muss do e bëssen emol an
d’Geschicht och nach eng Kéier

zréckgoen. U sech hate mer dat jo
hei zu Lëtzebuerg, an zwar huet jo
deemools en Accord bestanen të-
schent der DEA, der SES an der
Stad Lëtzebuerg, dat war nach ën-
nert dem fréieren Innenminister
Jean Wolter an d’Wee geluecht
ginn. Déi Konventioun jiddefalls
ass deemools vun der Stad Lëtze-
buerg zwar opgekënnegt ginn, mä
et war eng nei dunn a Kraaft ge-
trueden tëschent der SEBES an
der DEA, déi et erlaabt huet, dass
déi Gemengen, déi an deene Syn-
dikater waren, en uniformë Waas-
serpräis kruten.

Wat ass du virun engem gudde
Joer geschitt? Déi ass du vu Säite
vum Innenministère opgekënnegt
ginn, mam Resultat dass et eben
effektiv de Moment zwee verschid-
den Drénkwaasserpräisser gëtt,
dat heescht, déi fir de SEBES be-
zuelen 30 Frang - ech bleiwen elo
emol nach bei de Lëtzebuerger
Suen - de m3 an déi an der DEA 40
Frang de m3. Mir sinn also der Mee-
nung, do soll effektiv eng Harmoni-
séierung kommen, mä wéi gesot
nach eng Kéier, déi huet awer nëm-
me Gültegkeet bis bei de Waasser-
behälter. Firwat? Mä aus deem
ganz einfache Grond, well dann oft
d’Differenz ugeet. Mir hu Gemen-
gen, déi immens Efforte maachen,
fir den Drénkwaasserréseau an der
Rei ze halen, déi immens Efforte
maachen, fir d’Ofwaasser ze klä-
ren…

(Interruption)

Jo, déi si jo net an där Diskussioun
elo hei mat dran. An da gëtt et na-
tierlech och déi Luussepätteren,
déi mengen et wär net wichteg fir
Efforten ze maache fir d’Ofwaasser
ze klären an esou weider, sou dass
et do zu enger Ongerechtegkeet
kéim, wann een also och en uni-
formë Präis géing maache fir den
Endkonsument. Mir sinn also der
Meenung, dass dat net soll kom-
men.

Wa mer natierlech elo déi ominéis
Direktiv do huelen, 2000/60/CE, déi
eis eng Rei vu Contraintë gëtt, wëll
ech awer och emol eng Kéier hei
ënnersträichen - an dat mécht een
awer e bëssen traureg an där gan-
zer Gewässerschutzpolitik -, dass
mer zënter Joren ëmmer erëm
Oplage kréien, sief dat um interna-
tionalen Niveau, sief dat um natio-
nalen Niveau, mä domadder geet
et net duer! Mir kënnen déi besch-
ten Direktiven hei stëmmen, mir
kënnen déi beschte Gesetzer hei
stëmmen: Wa mir se an der Praxis
net ëmsetzen, komme mer och net
vill weider!

Ech wëll do op ee Punkt hiweisen,
dat sinn d’Quelleschutzgebidder.
Et ass hei de Mëtteg scho vu men-
gen zwee Virriedner zu Recht be-
haapt ginn, dass een op deem
Punkt muss méi offensiv virgoen.
Ech wëll allerdéngs drun erënne-
ren, mir hunn e Gesetz vun 1906 -
vun 1906! -, wat nach ëmmer a
Kraaft ass iwwert d’öffentlech Ge-
sondheet. Mä do steet schonn
dran, dass d’Gemenge musse
Quelleschutzzonen ausweisen.
D’Resultat ass bekannt, wat entre-
temps an deenen 98 Joer geschitt
ass, nämlech relativ wéineg.

An och am Waasserschutzgesetz
vun 1993, wou déi Kompetenz dem
Stat iwwerdroe ginn ass, kenne
mer d’Suite: Och do ass näischt
geschitt. Also et ass ëmmer flott fir
Gesetzer a Reglementer opzestel-
len, mä wa mer selwer net derfir
suergen, dass se agehale ginn, da
brauche mer eis net ze wonneren,
dass mer wéi gesot an der Ofwaas-
sersanéierung net vill weiderkom-
men.

Dat bréngt mech dann och zu en-
gem drëtte wichtege Punkt vun där
Interpellatioun hei, dat ass natier-
lech och d’Qualitéit vun eise Baa-
chen a vun eise Flëss, iwwert déi
een natierlech ganz vill kënnt soen.
Allgemeng muss ee feststellen,
dass mer hei zu Lëtzebuerg trotz-
deem nach eng ganz Rei vu Pro-
blemer hunn. Wann een déi biolo-
gesch, chemesch a physikalesch
Qualitéit analyséiert an et referéiert
ee sech och op déi Waasserkaart,

déi jo all Joers publizéiert gëtt, da
muss ee feststellen, dass op ville
Plazen u sech de Status quo do-
heem ass an dass d’Qualitéit sech
vun eenzelne Gewässerleef an
deene leschte Jorzéngte kaum bis
guer net verbessert huet.

Ech maache Referenz besonnesch
op de Süden, ech huelen d’Uel-
zecht, ech huelen d’Mess, ech
huelen d’Gander, ech huelen
d’Diddelenger Baach, an ech
kënnt déi Lëscht weiderféieren, déi
nach wie vor an engem wierklech
desolaten Zoustand sinn. Et gëtt jo
ee ganz gudde Bioindikator, de
Fëschbestand, dee jo beweist, a
wéi engem schlechten Zoustand all
déi Gewässerleef sinn. Dat ass wéi
gesot ze bedaueren, an do hu mer,
an do soll een dat och ganz éier-
lech a kloer soen, nach e groussen
Nachholbedarf ze maachen.

Sécher, et sinn ënnert dëser Regie-
rung trotzdeem eng Rei vu wichte-
gen Efforte gemaach ginn. Mir hu
véier gréisser Kläranlageprojeten
hei diskutéiert an och décidéiert.
Dat ass d’Moderniséierung, den
Ausbau vun der Kläranlag vu
Schëffleng, dann hu mer elo
d’lescht Woch rezenterweis Beg-
gen an Hesper gestëmmt, an och
dann d’Kläranlag am Heischter-
gronn. Dat sinn u sech also positiv
Elementer, mä…

(Interruptions diverses)

Och nach Texter, déi Saach ass an
der Rei, mä Gott sei Dank dass mer
wéinstens d’Texter elo hunn. Mä et
huet een awer heiansdo d’Gefill
wéi wa mer awer an der Entwéck-
lung nach hannendrulafen. An dat
ass de Problem, well mer ebe kee
Gläichschrëtt hunn tëschent der
Urbaniséierung an der gläichzäite-
ger Flicht fir d’Gewässer och ze sa-
néieren.

Ech wëll dann awer, wa mer scho
bei de Kläranlage sinn, och drop
hiweisen, et geet natierlech net
nëmmen duer, dass een eng Klär-
anlag baut. Mir hu vill ze vill Kläran-
lagen duerch d’Land, wou nëm-
men eng eenzeg Stuf funktionéiert,
dat heescht déi sou genannte me-
chanesch Stuf, wat haut méi
schlecht wéi gutt ass, wat u sech
de Gewässer méi schuet. Also
missten och do immens Efforte ge-
maach ginn, dass zumindest eng
biologesch Klärung dobäikënnt.
Haut muss och nach eng sou ge-
nannten drëtt Stuf funktionéieren,
sief dat Phosphatfällung, sief dat
Stéckstoffeliminéierung an esou
weider.

Da kommen natierlech nach aner
Problemer op eis duer, déi de Mo-
ment nach e bëssen tabuiséiert
ginn, an do wëll ech virun allem op
d’Medikamenteréckstänn nach
eng Kéier ze schwätze kommen,
déi sech ëmmer méi bemierkbar
maachen an eisen Ofwässer. Wann
ee mat internationalen Experte
schwätzt, confirméieren déi ganz
kloer, dass dat en eeschte Problem
ass an dass dat ëmmer méi e
grousse Problem an der Ofwäs-
serklärung gëtt, well et eben och
do oft technesch schwéier ass, fir
eben déi toxesch Stoffer ze elimi-
néieren. Et ass nogewise ginn an
enger internationaler Etüd, dass
ronn 5.000 Stoffer de Moment, déi
an eise Gewässer sinn, ganz héich
toxesch Wierkungen hunn, sou
dass mer och elo schonn zu dë-
sem Zäitpunkt mussen déi Proble-
matik an der Planung mat iwwer-
huelen.

En anert wichtegt Element ass na-
tierlech d’Renaturéierung vun eise
Gewässerleef, an et weess een,
wann ee gären d’Autoépuratioun
vun engem Gewässerlaf steigert,
dass een do muss enorm Efforte
maachen. Och do mierkt een, dass
vläicht net ëmmer dee Rhythmus
spillt, deen u sech misst do sinn.

An e leschte Punkt, deen awer och
immens wichteg ass fir d’Gesamt-
gewässerschutzpolitik an Zukunft,
dat ass natierlech awer och: Wat fir
eng Roll sollen an Zukunft d’Ge-
menge spillen? De Moment hu mer
jo d’Situatioun, dass d’Gemengen
u sech responsabel sinn, och vum

legislative Standpunkt aus ge-
kuckt, fir eben d’Waassersanéie-
rungen. Mir wëssen awer an der
Praxis, dass do eng Rei vu Gemen-
ge sech schwéier dinn, sief dat
well de politesche Wëlle feelt, sief
dat och well de finanzielle Volet
feelt, esou dass d’Iwwerleeung
nach eng Kéier soll gefouert ginn,
awéifern dass een d’Waasserwirt-
schaftsamt soll nach méi kompe-
tent maachen an dem Bau vun de
Kläranlagen.

Wa mer bei de Kläranlage sinn,
hunn ech Iech gesot, dass et nach
eng Rei vu Retardë gëtt, an ech
kommen net dolaanscht, ëmmer
erëm drop hinzeweisen, dat ass
d’Musel, do ass…

■ Une voix.- Dat hätt Der net
gesot, wann den Här Strotz hei ge-
wiescht wier.

■ M. Gusty Graas (DP).- Och
wann den Här Strotz hei wier, hätt
ech et awer gesot, obwuel ee fai-
rerweis muss soen, et gëtt e
gewëssene Liichtbléck, awer e
gewëssenen, mä där Liichtblécker
ware schonn e puermol do an ob
eemol war dat Liicht erëm ver-
schwonnen.

Deen neiste positive Moment ass
op der Uewermusel ze verzeech-
nen, wou dann elo dee Syndikat,
praktesch aus de Startbléck eraus
ass, de REWERE, Remerschen,
Réimech an da Wellesteen, zesum-
me mat där däitscher Gemeng Perl
eng Kläranlag wëllt bedreiwen an
déi soll dann awer och an Zukunft
vun dem EVS, dat heescht dem
Entsorgungsverband Saar, exploi-
téiert ginn. Mir ass gesot ginn,
dass do besonnesch vu Lëtzebuer-
ger Säit aus, wou virun allem am
Ministère och net onbedéngt déi
néideg Ënnerstëtzung kéim, an do
kann de Minister eis jo dann, en
ass zwar elo net hei, mä da kann
en eis jo trotzdeem duerno vläicht
emol Erklärunge ginn, wéi wäit datt
dee Projet ass.

Ofschléissend wëll ech hei nach
eng Kéier ënnersträichen: Mir hu
vill Efforten an deene leschte Joren
um Niveau vum Gewässerschutz
gemaach, mä, et muss ee realis-
tesch sinn, et bleift nach villes ze
realiséieren. Jiddefalls wäert d’De-
mokratesch Partei, déi sech nach
ëmmer ganz kloer fir e kohärente
Gewässerschutz ausgeschwat
huet, och an Zukunft dofir astoen.
Selbstverständlech ass dat och
ofhängeg vun eise finanzielle
Moyenen an dat wäert och ee vun
de grousse Problemer an der Zu-
kunft ginn, falls eis wirtschaftlech
Situatioun sollt an Zukunft manner
gutt si wéi se jo alt emol och nach
viru kuerzer Zäit war, wäert dat na-
tierlech och kënnen eng Répercus-
sioun op d’Alimentatioun vum
Fonds pour la gestion de l’eau
hunn.

Ech bleiwen awer der Meenung,
datt mer och do mussen eng
gewësse Prioritéit setzen an datt
mer eis och bewosst sinn, datt dat
eng Verflichtung ass fir, wéi gesot,
eis Gewässerleef erëm eng Kéier
oder zumindest wäitgehend an
deen Zoustand ze versetzen, wou
se higehéieren.

Ech soen Iech merci.

■ Une voix.- Très bien.

■ M. le Président.- Als nächs-
ten Diskussiounsriedner ass den
Här Camille Gira agedroen.

■ Une voix.- Neen, den Här
Mehlen ass nach virdrun.

■ M. le Président.- Also e steet
awer net hei.

■ Une autre voix.- Fuert der
Rei no, Här President.

■ M. le Président.- Den Här
Mehlen dann. Also, den Här Meh-
len huet d’Wuert.

■ M. Robert Mehlen (ADR).-
Et wär mer awer egal gewiescht,
Här President.

Här President, Dir Dammen an Dir
Hären, ech weess net ob et de Leit
échappéiert ass, datt mer an en-
gem Mount Wahlen hunn.

(Interruptions et hilarité)

Ech hu mech gefrot: Wéisou inter-
pelléieren d’Sozialisten d’Regie-
rung elo kuerz virun Torschluss iw-
wer hir Waasserpolitik, wa se jo iw-
werzeecht sinn, déi nächste Kéier
an der Regierung ze sinn an dat
Ganzt selwer an d’Hand ze huelen.

(Interruptions)

Ech stellen dofir fest, Här Presi-
dent, datt den Här Bodry sech pre-
ventiv elo jo selwer interpelléiert
huet, fir datt e weess wat e soll
maachen, fir deen onwahrschein-
leche Fall datt en dann déi nächste
Kéier an...

(Hilarité)

(Interruptions et coups de
cloche de la Présidence)

■ M. Alex Bodry (LSAP), inter-
pellateur.- Här President, erlaabt
mer, dass ech dem Här Mehlen
eng Fro stellen: Wéisou huet den
Här Jaerling gëschter eng Proposi-
tion de loi hei abruecht?

■ Plusieurs voix.- Neen, et wor
eng Motioun.

■ M. Robert Mehlen (ADR).-
Jo, do war eppes schief gaangen.
Et war eng Motioun, déi sech un
déi Nach-Regierung adresséiert
huet, déi jo nach e bëssen Zäit
huet.

■ M. Alex Bodry (LSAP), inter-
pellateur.- Ech mengen d’Motioun
huet och nach e bëssen Zäit!

■ M. Robert Mehlen (ADR).-
Eng Interpellatioun, mengen ech,
do si mer eis eens, dat ass eng
Saach déi méi à longue vue geet,
wou ee wierklech Philosophien
entwéckelt a kuckt wéi et da län-
gerfristeg soll weidergoen. Dat als
introduktiv Remarque. Ech hunn
awer näischt dergéint, datt mer hei
iwwert esou eng wichteg Saach
wéi d’Waasser schwätzen.

■ M. Alex Bodry (LSAP), inter-
pellateur.- Dir kennt déi lescht Son-
dagen!

■ M. Robert Mehlen (ADR).-
Ech hat awer, Här President, elo
net wëlles, well ee jo guer net
weess, wien déi nächste Kéier an
der Regierung sëtzt, …

■ Plusieurs voix.- Ouh?!!

(Hilarité)

■ M. Robert Mehlen (ADR).-
…fir hei déi grouss Interpellatioun
matzemaachen, …

■ Une voix.- Ech menge mir
wëssen awer, ween et gëtt!

■ M. Robert Mehlen (ADR).-
…d’autant plus wou à maintes re-
prises hei iwwert d’Waasser prak-
tesch alles gesot ginn ass wat ze
soen ass an entre-temps sech
praktesch näischt beweegt huet.
Dofir fält et mer net an, fir hei elo
nach eng Kéier datselwecht Stréi
ze dreschen. Ech wollt awer zu e
puer Saachen, déi meng Virriedner
hei gesot hunn, kuerz Stellung be-
zéien.

Hei huet den Här Graas, wann ech
em gutt nogelauschtert hunn, de
Prinzip Pollueur-payeur rekla-
méiert. Dat ass eppes, dat kann
een novollzéien, do kann een och
dermat d’accord sinn, mä da muss
de Prinzip sech flächendeckend
iwwerall applizéieren. An, Här
Graas - ech hat eng Zwëschere-
marque gemaach, déi mengen ech
net duerchkomm ass -, ech soen
dann awer och: Wa mer et beim
Waasseramt applizéieren, da mus-
se mer et iwwerall applizéieren. Da
geet et net, datt mer bei der

ARBED op engem verseuchten
Terrain total doduerch kucken an
net d’Responsabilitéit akloen an au
contraire hire verseuchten Terrain
méi deier bezuele wéi anerwäerts
e propperen Terrain kascht; dat do-
zou.

■ Une voix.- Très bien.

■ M. Robert Mehlen (ADR).-
Dann ass d’Héichwaasserproble-
matik jo eng, déi ëmmer erëm
héichkënnt. Mir haten elo déi lescht
Joren d’Chance, datt et e bësse
méi roueg war op deem Gebidd,
obschonn a ganz Europa ron-
derëm nees Katastrophe passéiert
sinn. Dat heescht mir kënnen eis
elo scho bal d’Wahrscheinlechkeet
ausrechnen, wéini datt mer dann
erëm eng Kéier selwer derbäi sinn.
Och do ass net vill geschitt an ech
wëll dem Här Sunnen soen, deen
hei iwwert d’Renaturéierung an
d’Erhalung vun den natierlechen
Iwwerschwemmungsgebitter ge-
schwat huet, datt dat an der Theo-
rie deelweis richteg ass, datt et
awer an der Praxis häerzlech wéi-
neg bréngt, well all déi Iwwer-
schwemmungsgebitter, déi mer
hunn, hunn eng gewësse Capaci-
téit fir Waasser ze stockéieren, e
bësselchen zréckzehalen - loosse
mer et esou soen -, mä wa se voll-
gelaf sinn, da leeft et hannendru
grad esou virun, wéi et uewen era-
leeft.

■ Une voix.- Hutt Der da Vir-
schléi?

■ M. Robert Mehlen (ADR).-
Ech hunn déi Virschléi schonn
1991 gemaach, wann ech mech
gutt erënneren.

Mir sinn der Meenung - an do ass
bis elo nach näischt geschitt -, datt
ee soll, am Accord mat de Proprié-
tairen, iwwerall do - an do hu mer
flächendeckend vill Méiglechkee-
ten -, wou sech Stockéierungs-
moossname maache loossen, e
groussen Deel vun eiser Landes-
fläch huelen an duerch kleng Bar-
ragen einfach aus Buedem, déi e
Meter oder annerhallwe Meter
héich sinn an e bëssen ugeplanzt
sinn, enorm vill Waasser kéint
zréckhalen. An et gëtt nëmmen
eng Méiglechkeet, fir deem richteg
virzebeugen, an dat ass déi do.

Ech sinn d’accord, datt een d’Iw-
werschwemmungsgebitter soll op-
recht an intakt halen, datt een op
kee Fall scho soll dra bauen, sou
wéi dat nach viru guer net esou
laanger Zäit zu Alzeng geschitt
ass. Mä mir mussen zousätzlech,
well duerch de Klimachangement
d’Gefor besteet, datt mer där
schwéierer Katastrophen, duerch
d’Erwärmung vun der Temperatur
an doduerch Späichercapacitéit
vun der Loft, méi kréien, dermat
rechnen, datt mer méi dacks esou
schwéier Cruë kréien, an da musse
mer wierklech seriös virbeugend
schaffen an dat kann nëmme sinn,
datt mer d’Waasser zréckhalen. Et
kann net dra leien, datt mer pro-
béieren d’Waasser méiglechst
séier lass ze ginn, dann ass ëmmer
erëm deen ënnendrun deen Dom-
men derbäi.

Här President, wat d’Gesetz ube-
laangt, wou mer haut den zweete
Vote hunn, wëll ech och net alles
widderhuelen, wat ech den 11. Fe-
bruar hei gesot hunn. Ech wëll
kuerz résuméieren: An deem Ge-
setz geet et ëm eng grouss Ré-
forme administrative, an do ginn
eng ganz Partie Kompetenzen a
Verwaltungen zesummegeluecht.
Dat betrëfft eng hallefdose Ministè-
ren a fënnef Verwaltungen an ech
hunn deemools gesot, an ech wid-
derhuelen dat hei, datt mir mat
dem Prinzip vun der Zesumme-
leeung vun deene Verwaltungen,
vun deene Kompetenzen d’accord
sinn, mä wann een an den Detail
geet, da gesäit een datt et awer op
ville Plaze quiitscht.

De Statsrot huet ënner anerem kriti-
séiert, a mir kënnen eis deem ab-
solut uschléissen, datt bei ver-
schiddenen Autorisatiounen - zum
Beispill Aarbechten u Waasserleef

oder un den Uwänner an esou wei-
der - ëmmer nach zwou Autorisa-
tions conjointes noutwendeg sinn,
wat absolut net bräicht ze sinn. Wa
mir da jo ëmmer vu Réforme admi-
nistrative a Simplification adminis-
trative schwätzen, ass hei erëm
eng Geleeënheet verpasst ginn, fir
dach op dee Wee ze goen, datt
een do mat enger eenzeger Autori-
satioun vun der Plaz kënnt.

Dann ass als nächst jo déi éiweg
diskutéiert Fro: Woufir ass d’Waas-
ser beim Intérieur, misst et net bei
den Environnement kommen? Ech
widderhuelen dat, wat ech dee-
mools gesot hunn, an d’Gesetz
seet dat un a fir sech net; d’Gesetz
schwätzt vum Minister, deen
d’Kompetenze vum Waasser ën-
nert sech huet.

Et kann ee sech op de Standpunkt
stellen, datt et dem Grand-Duc fräi-
gestallt ass seng Regierung ze or-
ganiséiere wéi hie wëllt.

(Interruption)

Ech sinn elo diesbezüglech net
vun Erfahrung belaascht, den Här
Bodry wahrscheinlech e bësse
méi, …

(Interruption)

…, datt de Grand-Duc vläicht net
ze schwéier un där Décisioun do
ze droen huet.

(Interruptions et hilarité)

Mir gi jo mol dervun ass, datt en
dat, wat seng Regierung a puncto
Organisatioun ënnert sech ausge-
maach huet, grosso modo iwwer-
hëlt, obschonn en heiansdo vläicht
besser hätt e géing se drop hiwei-
sen, datt munches, wat do ge-
maach gëtt, net ganz glécklech
ass, wéi dat jo och bei dëser Re-
gierung de Fall war.

Mä mir sinn awer domat d’accord,
wann ee seet, datt een d’Waasser
soll bei den Environnement leeën.
D’Waasser huet eng ganz Partie
Facetten, mä déi vum Environne-
ment iwwerweien, an duerfir si mir
och d’accord, datt een dat soll
dann nominativ ënnert d’Kompe-
tenze vum Ëmweltminister setzen.

De Statsrot kritiséiert och, an déi
Diskussioun hätt ee gläichzäiteg
misse féieren, datt hei Kompetenze
vun der Administration des Eaux et
Forêts ewechgeholl ginn an datt
bei där Administration des Eaux et
Forêts, wat eng al, traditiounsräich
Administratioun ass, ëmmer méi
amputéiert gëtt; datt leschten Enns
net méi ganz vill iwwreg bleift, wat
contraire ass zu deem Audit, deen
d’Regierung selwer ordonnéiert
hat. Mir froen eis: Woufir ginn dann
esou Auditen hei eigentlech ordon-
néiert, wann herno de Contraire
gemaach gëtt? Dann huet ee wahr-
scheinlech eng Geleeënheet ver-
passt, fir e bësse Steiergelder ze
spueren.

Mir si jiddefalls der Meenung, datt
een aus där Administration des
Eaux et Forêts, well se steet, well
eng Struktur do ass a well se fonc-
tionnéiert, déi Zentraladministra-
tioun vun der Gestioun vum Envi-
ronnement hätt solle maachen an
d’Waasser dann och dohinner
ginn.

Des Weidere bedaure mir och, datt
dës Geleeënheet verpasst ginn
ass, fir endlech een eenzege kohä-
renten Text ze maachen, deen déi
ganz Waassergesetzgebung be-
trëfft. Dat géing et deene Leit vun
den Administratiounen, awer och
deene Leit, déi dermat ze dinn
hunn, et e bësse méi liicht maa-
chen, fir mat där Matière ëmze-
goen.

Här President, dat waren déi Re-
marquen, déi ech dozou wollt maa-
chen. Mir bleiwe bei eiser Mee-
nung, déi mer déi leschte Kéier ha-
ten. Mir kënnen deem Gesetz hei
eis Zoustëmmung net ginn, dofir
wäerte mer eis enthalen.

Ech soen Iech merci.

■ M. le Président.- Als nächste
Riedner ass den Här Camille Gira
agedroen. Den Här Gira huet
d’Wuert.

■ M. Camille Gira (DÉI
GRÉNG).- Här President, Dir Dam-
men an Dir Hären, ech wäert 
zum Waasserwirtschaftsamt guer
näischt méi soen. Ech hunn alles
gesot beim éischte Vote. Et gëtt an
tëschenzäit fir eis keen neit Argu-
ment, fir fir dat Gesetz ze stëmmen.
Mir wäerten also och dës Kéier
dergéint stëmmen, mat deenen Ar-
gumenter, déi bekannt sinn, déi
och hei scho vu Virriedner erwähnt
si ginn.

Ech wëll mech och kuerz hale bei
der Interpellatioun. Ech gesinn,
éierlech gesot, net méi ganz de
Sënn vun enger Interpellatioun ee
Mount virun de Wahlen. Et muss
een awer soen, dass den Här Bo-
dry se am Oktober d’lescht Joer
agereecht hat, an et hätt sécher-
lech nach Sënn gemaach, d’lescht
Joer am November iwwert d’Waas-
serpolitik vun dëser Regierung am
Kontext „Ëmsetzung - nei Direktiv“
ze schwätzen. Dat hätt Sënn ge-
maach. Do hätt een nach eng Rei
Optioune kënne mat op de Wee
ginn. Wat dat elo soll, weess ech
wierklech net esou richteg, an
duerfir am Telegrammstil eis Posi-
tiounen, déi sécherlech och net nei
sinn, déi relativ bekannt sinn, zu
enger Rei vun deene Froen, déi
den Här Bodry opgeworf huet.

Zu de Kompetenzen: Och mir sinn
der Meenung, dass wann een de
Subsidiaritéitsprinzip uwennt, et fir
eis net a Fro kënnt, dass de Stat
sech soll ëm Waasser an Ofwaas-
ser bekëmmeren. Fir eis gëtt et
keen Argument firwat et da soll
besser goen. Mir gesinn éischter,
dass een déi Saach soll an der
Mëtt ulageren. Mer si gär d’accord
fir ze soen: Et ass schwiereg eng
Waasser- an eng Ofwaasserpolitik,
oder 118 verschidde Waasser- an
Ofwaasserpolitiken, ze koordinéie-
ren. Dat ass bal ein Ding der
Unmöglichkeit. Mä wann een awer
a Richtung geet, déi awer, a men-
gen Aen, wann ech dat esou ka
suivéieren, um gudde Wee ass,
nämlech besonnesch am Ofwaas-
serberäich neierdéngs d’Gemen-
gen ze regruppéieren, a wann ech
aus eegener Erfahrung awer de
Qualitéitssprong erliewen, wann ee
Member ass vun esou engem Syn-
dikat wéi de SIDERO zum Beispill,
wéi et fir meng Gemeng de Fall
ass, da mierkt een awer, dass ein-
fach mat vill méi Know-how déi
ganz Problemer kënnen ugepaakt
ginn. Dass ee Suivi ass vun de Klä-
ranlagen, dass de Rendement vun
de Kläranlagen op eemol ganz
stënterlech an d’Luucht geet, ouni
vill méi Opwand, well een einfach
méi spezialiséiert Leit kann astel-
len.

Mir deelen och déi Politik vum In-
nenminister fir ze soen: Déi Ge-
mengen, déi erëm d’Schlaumeiere
wëlle spillen an déi net wëllen an
esou Syndikater goen, déi sollen
och net Subsidie kréie fir nach
Kläranlagen ze maachen. Mir si
bestëmmt keng déi am Verdacht
stinn, dass mer Gemenge wëllen
Autonomie ewech huelen, mä et
gëtt awer Limitë vun der Kierch-
tuermspolitik, an dat do ass e
Punkt wou mer sécherlech den In-
nenminister ënnerstëtzen.

Ech weess och net, ob mer esou e
Supersyndikat bräichten iwwert
d’ganzt Land. Wann déi Syndikater
eng gewësse Gréisstenuerdnung
hunn, mengen ech, hunn déi scho
Masse critique genuch, fir autonom
kënnen ze funktionéieren.

Zur Privatiséierung brauch ech
nëmmen ee Wuert ze soen: Eis Po-
sitioun war, ass a wäert och an Zu-
kunft dozou kloer sinn. Déi kënnt fir
eis net a Fro. Beim Waasser scho
guer net. An et liicht eis och net a
beim Ofwaasser. Et gëtt sécher-
lech Nopeschlänner, déi historesch
gesinn eng aner Traditioun hunn,
wou et och vläicht einegermoosse
funktionéiert. Mä mir mengen och,
dass Ofwaasser och e spezielle
Problem ass, dass hannert dem
Ofwaasser d’Flëss erëm stinn an
dass d’Flëss och en Allgemenggutt
sinn an dass een net do nëmme
wirtschaftlech Kritäre kann uleeën.

Et ass schwéier ze chiffréieren, wat
dat ekonomesch wäert ass, wann
d’Mënschen erëm kënnen an
d’Sauer buede goen. Dat ass
schwiereg ze chiffréieren, ekono-
mesch, an duerfir plädéiere mir
derfir, dass mer och am Ofwaas-
serberäich ganz strikt dat an öffent-
lecher Hand behalen.

Dann zum Präis, iwwert dee jo
scho jorzéngtelaang diskutéiert
gëtt a jo elo gemengt gëtt, et kéim
en neie Moment iwwert d’Direktiv,
dass endlech de Pollueur-payeur
soll ugewannt ginn.

Dir wësst, datt mir fervent Unhän-
ger si vum Prinzip Pollueur-payeur.
Ech verstinn och déi Opreegung
deelweis net déi opkënnt, well et
ass jo net esou dass, wann een elo
mar de Prinzip Pollueur-payeur
uwennt, op eemol d’Waasser oder
d’Ofwaasser méi deier gëtt. Well
d’Käschte fir d’Waasser an
d’Käschte fir d’Ofwaasser, déi sinn
do. Mir léien eis just de Moment
enorm an déi eegen Täsch. Et si
Leit vun der Ëmweltverwaltung,
oder vum Waasserwirtschaftsamt,
déi hunn ausgerechent, dass mer
eis jährlech fir dräi Milliarde Lëtze-
buerger Frang an d’Täsch léien,
well mer net de richtege Präis ap-
plizéieren un d’Clienten, déi
d’Waasser an d’Ofwaasser notzen,
mä iwwert Ëmweeër, iwwer aner
Budgete musse mer déi dräi Mil-
liarden opbréngen. An da stellen
ech hei d’Fro, well am Kontext Pol-
lueur-payeur jo ganz schnell gesot
gëtt: „Dat ass onsozial, wann een
do de Präis applizéiert.“

Mir bleiwe bei eiser Meenung, datt
déi aktuell Situatioun onsozial ass,
virun allem aus zwou Ursaachen.
Éischtens kann ee feststellen, dass
de Moment d’Haushalter d’Betriber
quer subventionéieren, well ganz
oft hunn d’Betriber vill méi bëlleg
Präisser wéi d’Haushalter. An
zweetens ass et dach de Moment
esou - kommt mer sinn dach éier-
lech -, e bescheidenen Haushalt,
deen net vill Waasser brauch, dee
subventionéiert dach elo déi mat
de Schwämmen an de Whirlpoo-
len. Dat ass d’Realitéit dobaussen
an déi dräi Milliarden, déi feelen
awer op anere Plazen am Budget,
wou et da ganz oft op d’Käschte
vun deene Sozialschwaache geet.

Dofir nach eng Kéier: Mir sinn der
Meenung, et soll een Ëmweltpolitik
mat ëmweltpoliteschen Instrumen-
ter maachen an et soll ee Sozialpo-
litik mat sozialpoliteschen Instru-
menter maachen. Wann ee béides
vermëscht, wéi dat leider vill ze vill
laang gemaach ginn ass, da kënnt
ënnert dem Strich eng onsozial Po-
litik derbäi eraus.

Mir hätte gär, dass jiddferee säi
Waasser a säin Ofwaasser bezilt,
an da solle mer deenen 10, 15 oder
20% vu Familljen, déi wierklech
eventuell e bëssen an d’Labrente
kéimen, iwwer sozialpolitesch Ins-
trumenter hëllefen. All de Rescht
ass wierklech Selbstbedruch.

Zum Präis och nach: Et ass an ei-
sen Aen net de Prix unique de Pro-
blem. Ech weess net ob dat esou
dramatesch ass, wann an där en-
ger Gemeng d’Waasser e puer
Cent méi deier ass wéi an där ane-
rer. Wa mer, Här President, am gan-
ze Land de Prix-vérité uwenden,
da si mer souwisou net méi wäit
aus de Féiss vum Prix unique. Mä
wann awer, wéi elo éinescht och
richtegerweis hei vum Gusty Graas
gesot ginn ass, déi eng Gemeng
Prioritéite gesat huet, wann déi eng
Gemeng och iwwer Investissemen-
ter an der Vergaangenheet zum
Beispill derfir gesuergt huet, dass
se hir eege Quellen nach huet, an
eventuell hiert Drénkwaasser, gutt
Drénkwaasser méi bëlleg hire Bier-
ger a Biergerinne kann zur Verfü-
gung stellen, firwat solle mer déi
dann op eemol bestrofen, dass déi
mussen e Präis un hir Leit froen,
well aner Leit sech et einfach ge-
maach hunn, einfach un d’SEBES
raccordéiert hunn an domat vläicht
méi een héije Präis hunn. Firwat net
e gewëssene Benchmarking loos-
sen am Waasserberäich?

Och am Ofwaasserberäich stellen
ech fest, dass dat och scho ge-
schitt, dass e SIDERO säi Waas-
serpräis pro Fudder oder pro Ein-
wohnergläichheet vergläicht mat
engem SIDEN, a wann een do
grouss Ënnerscheeder feststellt,
da bréngt dat jo och ee gewëssent
Nodenke mat sech fir ze soen: Ma
firwat bréngen déi do et fäerdeg
Ofwaasser ze klären zu engem
Präis, deen awer eng Rei Cent
oder en Zéngtel Euro méi niddreg
ass?

Sou dass mir mengen, dass ei-
gentlech eng gesond Konkurrenz
an deem Beräich guer net ka
schueden. Mir si fir de Prix-vérité
an da wäerte mer gesinn, dass
lues a lues dee sech souwisou iw-
wer Land wäert ugläichen.

Dann zu där berühmter Taxe écolo-
gique, déi vun där viregter Regie-
rung probéiert gi war, wou herno
gesot ginn ass, et wier kee Mënsch
fir déi Taxë gewiescht. Dat ass net
richteg. Mir waren deemools fir eng
Ofwaassertax. Mir ware just der-
géint, wéi déi sollt gefouert ginn.
Déi sollt nämlech uniform iwwert
d’ganzt Land verdeelt ginn an och
opgehuewe ginn. Mir waren der
Meenung, dass dat eigentlech iw-
werhaapt paradox wier, well do
hätten déi Gemengen an deenen
hir Leit, déi scho Kläranlagen ha-
ten, gradesou vill misse bezuele
wéi anerer.

Mir kenne Modeller aus dem Aus-
land, wou et esou ass, dass eng
uniform Ofwaassertax bezuelt gëtt,
a wa Regiounen, wa Gemenge
sinn, déi scho ganz vill investéiert
hunn an hir Kläranlagen an nowei-
se kënnen, dass dat Waasser, wat
se an de Vorfluter schécken, prak-
tesch total gekläert ass, da kënnen
déi en Deel vun där Ofwaassertax
halen, fir hir Frais de fonctionne-
ment ze bezuelen. An déi Gemen-
gen, wou nach näischt ass, déi
mussen déi ganz Tax aféieren. Ech
mengen, dat kréien d’Bierger rela-
tiv séier mat, an déi soen: Lausch-
tert, mir mussen hei sou vill pro
Fudder Waasser bezuelen an den
Dreck leeft awer an d’Musel oder
wou och ëmmer. Mä mir mengen,
dass dat eigentlech en excellent
Instrument ka sinn, fir haaptsäch-
lech Gemengeverantwortlech ze
motivéieren, fir och an hirer Ge-
meng, fir an hirer Regioun aktiv ze
ginn. Wa muer ee mat enger Iddi
kënnt, fir sou eng Ofwaassertax
landeswäit anzeféieren, si mir sé-
cherlech bereet och doriwwer mat-
zediskutéieren.

Well mir si jo, Här President, grad
haut an där perverser Situatioun,
dass déi Leit, déi de Knascht an
d’Baach lafe loossen, an d’Musel
oder wou och soss ëmmer, manner
bezuele wéi déi, déi haut hir Klär-
anlage gebaut hunn an natierlech
hir Frais de fonctionnement op der
Box hunn a kucken déi eeneger-
moossen ze decken. Et ass instruk-
tiv, wann ee sech d’Circulaire vum
Innenministère vum Juli 2003 ervir-
hëlt, wou de Résumé vu sämtleche
Waasser-, Ofwaasser- a Mülltaxen
am Land sinn, da kann ee prak-
tesch un den Taxen, déi fixéiert
sinn, erausfannen, wou dann elo
scho Kläranlage sinn a wou keng
sinn.

An et ass schued, dass den Här
Strotz net hei ass, dann hätt ech
mer natierlech d’Freed gemaach fir
him ze soen, dass et evident ass,
dass bei him a senger Gemeng als
Beispill e Fudder Ofwaasser nëm-
men 0,2 Euro kascht, während-
deem zum Beispill an der Gemeng
Biekerech en der 0,8 kascht. Ganz
einfach, well mir zwou fonkelnei
Kläranlagen hunn, well mer am
SIDERO sinn, vun deem mer
d’Rechnunge kréie fir déi Kläranla-
gen, a mer natierlech net wëllen,
dass mer e Lach am Budget kréie
wéinst deene Rechnungen, déi
mer mussen un de SIDERO bezue-
len.

Et deet mer Leed, Här President,
dat ass déi pervers Situatioun, déi
mer scho Jorzéngte matschleefen.
Nach eng Kéier: Déi Leit op der
Musel bezuele praktesch keng Of-
waassertax a loossen einfach alles
an d’Musel lafen. Dat ass net de
Leit hir Schold, mä awer de poli-
tesch Responsablen hir. Anz-
wousch anescht am Land si Ge-
mengen déi investéiert hunn, do
mussen d’Leit vill bezuelen. Dat
ass wierklech eng pervers Situa-
tioun, dat ass och net ekologesch,
dat ass och net sozial. Dofir gëtt et
héich Zäit, dass do eppes ännert.

Wéi sou oft, muss dann anschei-
nend eng europäesch Direktiv
kommen, déi d’Welt erëm vum
Kapp op d’Féiss stellt. Mir sinn der
Meenung, dass dat gutt ass, da
musse mer driwwer diskutéieren,
da musse mer déi do Perversitéiten
aus der Welt schafen. Mech freet
dat. Mir sinn och gär bereet, déi
Diskussioun matzeféieren.

Ech wëll awer och soen, dass ech
dat Gefill hunn, dass déi Diskus-
sioun ganz oft an de politesche
Kreesser geféiert gëtt an dass um
Terrain längst d’Leit agesinn hunn,
dass, wann ee Kläranlage baut,
dat eppes kascht, an dass et de
Leit och dat Wäert ass, wann dat
eppes kascht. Ech hunn dat op jid-
de Fall festgestallt bei eis - an ech
hu gekuckt, et ass déi zweethéchst
Ofwaassertax am ganze Land, et
ass just nach Wolz déi méi eng
héich Ofwaassertax huet wéi d’Ge-
meng Biekerech.

Ech kann Iech soen, mir hate
schonn Dossieren an der Gemeng
wou et héich hiergaangen ass. Ech
kann Iech awer soen, dass mer déi
doten Tax an deene leschte Jore
systematesch ugehuewen hunn an
dass ech bis haut nach deen
éischten Tëlefon ze kréien hunn op
d’Gemeng, dass Leit sech opge-
reegt hunn, dass mir eng héich Of-
waassertax hunn. Firwat? Mä well
d’Leit gesinn hunn, dass Kläranla-
ge gebaut si ginn, well d’Leit ge-
sinn hunn, dass Baachen erëm méi
propper gi sinn. Et ass iwwerhaapt
kee Problem dat anzeféieren.
Wann een dat landeswäit géing
aféieren, si mir der Meenung, dass
och dat machbar wier.

Dat ass fir mech och deen eenze-
ge Wee, fir dass mer déi néideg
Suen zesummekréien an deenen
nächste Joren a Jorzéngte fir e Pro-
gramm ze kréien. Nach eng Kéier,
wann d’Leit gesinn, dass mer am
Summer erëm kënnen an d’Ënner-
sauer buede goen, ech mengen
dass dat deene meeschten deen
een oder aneren Euro pro Joer
Wäert ass.

Ech soen Iech merci.

■ M. le Président.- Als lesch-
ten Diskussiounsriedner ass den
Här Serge Urbany agedroen.

■ M. Serge Urbany (déi
Lénk).- Merci, Här President. Ech
fannen et gutt, dass den Interpel-
lant eis hei mat deene Froen do be-
faasst huet, bei engem Projet, an
deem et jo eigentlech net just nëm-
men ëm Strukturfroe geet, well ech
mengen déi Froen, déi hei opge-
worf si gi vun him an och vun ane-
ren Diskussiounsriedner, dat sinn
déi wichteg Froen, déi sech an Zu-
kunft stellen a puncto Waasserpoli-
tik.

Ee vun deene groussen Aspekter
vun där Fro ass jo dee vun der Wirt-
schaftlechkeet vum Waasser. An
enger Erklärung, déi ech fonnt
hunn aus dem Joer 1992 vun der
internationaler Waasserkonferenz
vun Dublin, hunn ech folgend Defi-
néierung fonnt: „Wasser ist ein
endliches und verletzliches Gut,
das absolut notwendig ist für Le-
ben, Entwicklung und Umwelt.“ An
e bësse weider heescht et do:
„Wasser hat einen wirtschaftlichen
Wert. Wasser als wirtschaftliches
Gut zu betrachten ist ein guter Weg
zu effizientem und angemessenem
Verbrauch.“

Här President, mir si sécherlech
der Meenung, dass ee soll eng ge-
samtekonomesch Vue hunn, be-

sonnesch wann et ëm sou wichteg
Ressourcë vun der Mënschheet
geet wéi d’Waasser, mä ech men-
gen awer och dass sech d’Fro stellt
ëmmer nach: Wou gëtt déi Wirt-
schaftlechkeet definéiert an no wat
fir Kritären?

Ech mengen, dass ëm déi Fro do
eng grouss Ausernanersetzung
entstanen ass, an dass déi Auser-
nanersetzung op engem ganz kon-
kreten Hannergrond entstanen ass,
dee guer net esou wäit vun eis
ewech ass. A ville Länner ass jo
bekanntlech d’Waasserversuer-
gung nach ëmmer haaptsächlech
vun öffentleche Betriber assuréiert.
Dat ass de Fall zu Lëtzebuerg, dat
ass och gréisstendeels nach de
Fall an Däitschland. Mä a Fran-
kräich - a scho ganz laang - ass
d’Waasserversuergung a privaten
Hänn, an zwar haaptsächlech vun
zwee Konzerner, de Grupp SUEZ,
déi fréier Lyonnaise des Eaux, an
de Grupp Vivendi, déi fréier Géné-
rale des Eaux.

Dee ganze Secteur ass awer a vol-
ler Entwécklung. Wann ech gesot
hunn, an Däitschland ass et virun
allem nach öffentlech, sou muss
een awer och wëssen, dass den
Energiekonzern RWE duerch seng
Fusioun virun allem mat dem en-
glesche Konzern Thames mëttler-
weil zur Nummer 3 um Weltmaart
ginn ass. Dat heescht, mir sinn
awer ëmmerhin ëmringt vun engem
wirtschaftlechen Ëmfeld, wat awer
däitlech vun der Privatiséierungsfro
gepräegt ass. Ech mengen och,
dass déi Interessen, wann interna-
tional Verhandlunge gefouert ginn,
wou Lëtzebuerg mat derbäi ass iw-
wert de Wee vun der EU-Kommis-
sioun, och wann zu Lëtzebuerg
d’Politik sech fir de Moment zim-
lech eens ass fir ze soen, dass mer
keng Privatiséierung vum Waasser
wëllen, awer wesentlech déi zu-
künfteg europäesch Politik mat-
bestëmme wäerten.

Déi europäesch Direktiv, déi Ka-
derdirektiv 2000/60, déi nach net
applicabel ass fir de Moment,
gesäit zum Beispill eng Récupéra-
tioun vum Käschtepunkt vum
Waasser iwwert de Präis nom Prin-
cipe pollueur-payeur als Méiglech-
keet vir. Ech mengen zwar nach net
als Obligatioun, mä als Méiglech-
keet. Et läit jo och de Moment nach
keng Liberaliséierungsdirektiv vir,
ähnlech wéi dat beim Elektreschen
zum Beispill oder wéi dat beim Gas
de Fall ass.

Da kënnt dee ganze Volet vun de
Verhandlungen am GATS iwwert
d’Déngschtleeschtunge weltwäit,
wou jo d’EU wëll de Maart vum
Waasser opmaachen an den
Entwécklungslänner an och do
ganz konkret Projeten huet, déi och
erëm eng Kéier vun deenesel-
wechte bestëmmt ginn, déi ech elo
virdrun hei genannt hunn.

Et ass zwar esou, dass eis Aussen-
handelsministesch, d’Madame Pol-
fer, eis hei kloer verséchert huet,
dass net géif dru geduecht ginn,
och net vun der europäescher
Kommissioun aus, fir den eu-
ropäesche Maart opzemaache fir
eng Privatiséierung a fir Konkur-
renzbedingungen ze schafen am
Waasserberäich.

Ech wëll dozou soen, éischtens
emol, dass dat awer e gewëssent
Zeechen ass vun Doppelmoral,
well wa mer grad den äermste Län-
ner dat virschreiwe mat deene
Konsequenzen, déi mer jo awer u
verschiddene Beispiller - an Argen-
tinien zum Beispill oder Südafrika -
ganz krass erlieft hu bei esou Pri-
vatiséierungsgeschichten; dann
ass et e bëssen en Zeeche vun
Doppelmoral menger Meenung no,
wa mer soen: „SUEZ, Vivendi an
esou weider, gitt lass an Afrika pri-
vatiséieren!“ - mä hei fir de Moment
wëlle mer keng Privatiséierung.

Mä ech mengen och, wat déi eu-
ropäesch Länner betrëfft, dass een
déi Bedenken nach muss oprecht
erhalen, dass een déi Ängschte
muss oprecht erhalen an dass déi
Fro vun der Privatiséierung nach
net ganz ausgestanen ass, menger
Meenung no. Esou Verhandlungen

och am GATS kënnen eng Eegen-
dynamik entwéckelen an déi Rich-
tung. Déi Konzerner bleiwe jo wei-
derhi ganz aktiv an hunn d’Liberali-
séierungsfro vum Waasser mat Sé-
cherheet och an deenen nächste
Joren op hirer Agenda stoen.

Dofir mengen ech, och wa mer ee
Mount virun de Wahle sinn - da
riicht sech dat vläicht net un déi
Regierung, déi de Moment am Amt
ass, mä da riicht et sech un déi Re-
gierung, déi no de Wahle wäert
kommen - et ass wichteg, dass
d’Parteien, dass d’Politik zu Lëtze-
buerg sech definéiert par rapport
zu deene wichtege Froen an ech
fannen och, dass do grad esou
kuerz virun de Wahlen déi Interpel-
latioun hei hir Bedeitung huet. Et
geet do ëm Enjeuxen, déi ginn
esouguer iwwert d’Waasser eraus,
well déi Konzerner, vun deenen
ech geschwat hunn, bidde jo net
isoléiert d’Déngschtleeschtung
Waasser un, mä déi bidde kombi-
néiert eng ganz Rei vun aneren
Déngschtleeschtungen un, déi och
an de Gemengesecteur eraginn,
wéi zum Beispill um Gebitt vun der
Energie, vun der Offallwirtschaft
oder vum Verkéier oder och um
Gebitt vun de sozialen Déngscht-
leeschtungen.

Ech kommen elo op déi Fro, déi hei
eng wichteg Roll spillt. Dat ass déi
vum Präis vum Waasser. An ech
mengen, dass se eng wichteg Roll
spillt, och wa mer an enger öffent-
lecher Optik diskutéieren an net
nëmmen a puncto Privatiséierung.

Den Här Minister huet am Oktober
2003 geschwat vum Prix-vérité vun
3 Euro fir de m3 Waasser, an zwar
am ganze Land, deen awer net on-
bedéngt misst weidergi ginn un
d’Verbraucher. Ech mengen awer,
dass sech déi Diskussioun hei och
afügt an déi iwwer käschtende-
ckend Taxen am allgemengen an
de Gemengen, déi mer jo zënter
enger Partie Jore féieren a wou déi
meescht Parteien heibannen, wann
net esouguer alleguer, ausser men-
ger, der Meenung sinn, dass déi
käschtendeckend Taxe missten an
Zukunft agefouert ginn.

Engersäits werft dat mat Sécher-
heet déi Fro op, wann ee schwätzt
vun engem Prix-vérité fir d’ganzt
Land, vun der Gemengenautono-
mie. An Däitschland, fir ee Beispill
ze ginn, ass de Fait, dass d’Waas-
ser vu ganz ville Gemengen an Ee-
geregie gefouert an et do Dausen-
den an Dausende vu Waasserwier-
ker gëtt, en entscheedend Hinder-
nis fir d’RWE, déi lokal kommunal
Betriber opzekafen, an d’Deutsche
Bank huet geschwat vun engem
„Bremsklotz im Weltmarkt“ an där
Hisiicht.

Dofir, och wann elo de Moment e
Konsens vläicht heibanne besteet
fir d’Waasser net ze privatiséieren,
mengen ech awer, dass wa mer
ginn a Richtung käschtendecken-
de Prix unique am ganze Land,
sinn dat op d’mannst awer Schrëtt,
déi net där Entwécklung am Wee
stinn, dass et emol eng Kéier spéi-
der ka vill méi interessant a vill méi
séier goe fir d’Waasser ze privati-
séieren a fir den Accès vu private
Konzerner un d’Waassernetz ze
realiséieren.

Ech weess och, datt déi ganz De-
batt hei en ekologeschen Aspekt
huet an ech si wuelverstanen net fir
d’Verschwendung vum Waasser.
Mir sinn och fir e spuersamen
Ëmgank mam Waasser, wat e wich-
tegt, en ëmfindlecht a keen onbe-
grenzte Grondelement vum Liewen
ass an dass déi Fro sech stellt an
allen Hypotheesen.

Ech wëll op déi Fro vum Waasser-
präis versichen an zwee Voleten ze
äntwerten. Deen éischten huet e
sozialen, deen zweeten en ökolo-
geschen Aspekt.

Ech mengen éischtens, dass muss
dofir gesuergt ginn, dass de
Grondbesoin u Waasser, deen e
Stot huet - dat kann ee rechnen no
der Zuel vun de Membere vun
deem Stot - ofgedeckt gëtt duerch
eng Tax, déi reduzéiert ass par
rapport zum Gestehungspräis. Aus

wat fir engen Ursaachen? Mä well
an enger Gesellschaft, déi net aus
gläiche Membere besteet, et men-
ger Meenung no onverzichtbar
ass, fir iwwert dee Wee e gläichen
Accès zu där Grondressource vum
Waasser ze schafen.

E wichtegt Element bei deem Gan-
zen: Nom Krich, dee ganze Wuel-
fahrts- a Sozialstat, deen do ent-
stanen ass, war jo d’Ëmverdeelung
iwwert allgemeng Steieren, eng so-
zial Ëmverdeelung déi geschitt
ass, eng Ëmverdeelung vun uewen
no ënnen, iwwer allgemeng Steie-
ren, iwwer progressiv Akommes-
steieren an iwwer Steiere vun de
Betriber.

Den Här Gira huet gesot, mir sollen
eis net an d’eegen Täsch léien. Mä
de Problem ass ebe just, dass jid-
deree seng Täsch huet an dass
d’Täsch vun deenen, déi kënne
Steiere bezuelen, vun deene Betri-
ber, déi Benefisser maachen…

(Interruption)

Här Gira, iwwert de Wee vun de
Gemengeneinnahmen, déi gi jo
awer gespeist vun der Gewerbe-
steier, dass also déi Leit, déi kënne
Steiere bezuelen, Betriber déi Be-
nefisser maachen zum Beispill
oder Leit, déi ganz vill verdéngen,
iwwert de Wee vun enger Ëmver-
deelung awer kënnen dann déi Ge-
mengekeese speisen, aus deenen
da garantéiert gëtt, dass all
Mënsch e gläichen Accès zum
Waasser huet, zu engem Präis, dee
geholl gëtt bei där Quantitéit Waas-
ser, déi noutwendeg ass, wou een
dovun ausgeet dass se noutwen-
deg ass, fir dass d’Leit hir Grond-
besoinë mam Waasser kënnen
erfëllen.

Mir mengen, dass eng sozial
Ëmverdeelung, esou wéi se virge-
schloe ginn ass, och vum Här Gira,
iwwer sozial Zoulagen, wéi zum
Beispill iwwert de Wee vum Grom-
peregeld an de Gemengen, oder
vun den Heizkäschtenzoulagen,
oder ech weess net wat fir enge so-
zialen Zouschëss, dass dat am
Fong geholl e Retour ass virun déi
Zäit wou mer de Sozialstat haten,
am Fong geholl e Retour an den
Aarmebürosystem, an ech fannen
et wierklech…

Dir kënnt jo herno nach eppes
soen, meng Riedezäit ass elo ge-
schwënn eriwwer. Ech wëll dofir
dee Gedanken hei zu Enn féieren,
Här Gira.

(Interruption)

Ech fannen et entwürdegend, dass
Leit, déi hir Waassertax net kënne
bezuelen, mussen op Ärer Ge-
meng zum Beispill virspriechen, fir
do e sozialen Zouschoss ze kréien
iwwert de Wee vum Gromperegeld.
Ech fannen dat eng entwürdegend
Prozedur an ech fannen am Iwwre-
gen och, dass de Käschtepunkt
vun de Gemengendéngscht-
leeschtungen am Allgemengen,
wann ech kucke wéi déi Rechnun-
gen ausfalen a leschter Zäit a ville
Gemengen - dat ass awer schonn
trotzdeem eng appréciabel Zomm,
wou och e Mëttelverdénger kann
der Meenung sinn, dass dat awer
scho säi Budget ëmfindlech be-
laascht.

Zweetens, mengen ech awer
selbstverständlech och…

(Interruptions diverses et coups
de cloche de la Présidence)

Wann der Iech provozéiert fillt, Här
Gira, mir kënnen och nach gäre
fënnef Minutten drun hänken an
dann eng Diskussioun, e Face-à-
face hei maachen iwwert déi dote
Fro. Mä wann dat net esou ass, ech
sinn elo schonn op zwielef Minut-
ten, ech hunn der eelef, Dir wësst
dat, ech hunn och e ganz strenge
President.

■ M. le Président.- En ass net
ze streng, soss hätt en Iech
d’Wuert schonn entzunn.

(Hilarité)

■ M. Serge Urbany (déi
Lénk).- Ech hunn et jo och e bës-
sen am Geck gesot.

Dat zweet Element ass awer effek-
tiv en ekologescht Element. Ech
mengen, dass een dat och soll
berücksichtegen. Ech mengen,
datt alles wat iwwert den normale
Verbrauch vum Waasser eraus-
geet, dat wat d’Leit net liewens-
noutwendeg brauchen - et gëtt
dacks hei geschwat vu Leit, déi
eng Piscine hunn, et gëtt vu Leit
geschwat, déi Fëschweieren hunn
an esou weider - selbstverständ-
lech sinn ech och der Meenung,
dass fir dat wat iwwert den norma-
le Verbrauch erausgeet en normale
Präis och soll berechent ginn, deen
op d’mannst käschtendeckend
ass.

Dat heescht, mir trieden am Fong
geholl a fir eng Taxepolitik, déi
zwee Elementer bëinhalt, dat So-
ziaalt an dat Ekologescht, an ech
mengen dass e wichtegt Instru-
ment an déi Richtung differenzéiert
Taxe sinn, wou een de Verbrauch
ka moossen a berechnen, net nëm-
men iwwregens wat d’Waasser
ugeet, mä och zum Beispill wat
den Offall ugeet. A grad déi diffe-
renzéiert Taxen, muss ech awer
feststellen, dat ass och vun engem
vu menge Virriedner hei gesot
ginn, gi jo awer systematesch vum
Innenminister verhënnert.

D’Gemeng Suessem huet eng dif-
ferenzéiert Waassertax. Déi wollt
déi upasse virun enger Partie Jo-
ren, et ass schonn eng gutt Zäit
hier. Du huet se gesot kritt, dat géif
net goen. Dat heescht, do wou
esou Elementer bestinn, déi am
Fong geholl ganz an déiselwecht
Richtung gi wéi ech elo hei entwé-
ckelt hunn - déi differenzéiert
Waassertax ass genau dat, e so-
ziaalt Element, e Grondverbrauch,
dee méi bëlleg facturéiert gëtt wéi
de Käschtepunkt ass, an doriwwer
eraus en Element woumat gekuckt
gëtt, wéi héich de Verbrauch ass a
wéi héich eventuell d’Ëmwelt be-
laascht gëtt - déi Zort vun differen-
zéierten Taxe gëtt systematesch
vum Innenminister ofgelehnt. Da si
mer scho ganz séier um Enn an da
komme mer bei déi Léisunge
vläicht, déi a gewëssen Han-
nerkäpp awer nach ëmmer schwie-
wen.

Ech soen Iech merci.

■ M. le Président.- D’Wuert
huet elo den Här Innenminister Mi-
chel Wolter.

■ M. Michel Wolter, Ministre
de l’Intérieur.- Här President, Dir
Dammen an Dir Hären, ech wollt all
de Riedner merci soen. Zum Projet
de loi sinn ech wéi esou oft a
leschter Zäit mam Här Gira d’ac-
cord fir ze soen, dass mer en fin de
compte am Februar scho bal alles
hei diskutéiert hunn, wat ze disku-
téiere war.
Ech wëll nach eng Kéier soen,
dass mer 20 Joer laang eng Debatt
an dësem Land gefouert hunn, fir
d’Waasserkompetenzen an eng
Hand ze bréngen. Et ass 15 Joer
laang dovunner diskutéiert ginn, fir
d’éischt ze kucken inhaltlech eens
ze ginn an dann de Kader ze set-
zen, an dass mer domadder kee
Millimeter virukomm sinn. Dass mir
an dëser Legislatur de Contraire
gemaach hunn, dat ass och vläicht
net deen allerbeschte Wee, mä an
där doten Diskussioun gëtt et -
mengen ech - kee gudde Wee, an
dass mer duerch dee Projet de loi
hei e gudde Strapp weiderkomm
sinn, well mer elo d’Struktur hunn
op déi mer dann déi Diskussioun,
déi muss kommen, iwwert d’Ëmset-
zung vun der Direktiv kënne féie-
ren.
Zum Zweete sinn ech net domad-
der d’accord wa gemaach gëtt -
wéi ech dat e puermol gelies hunn
- wéi wann déi zwar elo beienee
wieren, mä wéi wa se net géife
matenee schaffen. Ech fannen,
dass an der Waasserwirtschaft an
deem Service immens gutt entre-
temps matenee geschafft gëtt. Et

ass richteg, dass do Leit beienee
komme vu verschiddenen Horizon-
ten, dass déi eng Rei vun Zäit
brauche fir beieneen ze fannen.
Well dat wat 50 Joer an 100 Joer
ausernee war, dat fënnt sech net
innerhalb vu sechs Méint beie-
neen. Net an de Käpp an och net
an der Philosophie. Mä duerch de
Fait, dass déi Leit elo praktesch
eng ganz Legislatur scho konnte
matenee schaffen, gesi mer awer
am Detail an am Inhalt wesentlech
Rapprochementer par rapport zu
deem wat mer fréier haten.

Drëttens ass et och net esou, dass
mer dee Projet de loi stëmmen,
well mer net nom Conseil d’État
géife kucken. Mir kucken d’Avisë
vum Conseil d’État ëmmer ganz
genau. Mä mir sinn an deem heite
Projet ganz fundamental net mat
deem d’accord wat de Conseil
d’État gesot huet, andeem en en fin
de compte seng Opposition for-
melle baséiert huet éischtens op
d’Fro, wat fir ee Ministère d’Kompe-
tenz iwwert d’Waasserwirtschaft
soll hunn. Mir sinn der Meenung,
dass dat de Conseil d’État näischt
ugeet. Dat ass d’Regierung, dat
ass de Grand-Duc, deen déi Kom-
petenzopdeelung ophëlt.

Zum Zweeten huet de Conseil
d’État en inhaltleche Lien gemaach
tëschent dem Waasserwirtschafts-
amt an der Ëmsetzung vun der Di-
rektiv. Och do si mer der Meenung,
dass do kee bindende Lien be-
steet. Et ass also net well mer on-
frëndlech mam Conseil d’État wéil-
te sinn, mä et ass einfach well den
Avis, deen de Conseil d’État eis
ginn huet, a well déi Opposition-
formellen, déi en expriméiert huet,
einfach net eis Zoustëmmung kën-
ne fannen, ënner kengen Ëmstänn,
wou mer drop gehalen hunn, deen
zweete Vote hei ze maachen.

Zum Här Bodry senge Froe wollt
ech soen, dass et jo awer net grad
esou ass wéi wa mer an dëser Le-
gislatur iwwert d’Waasser nach ni
hei diskutéiert hätten. Mir haten
emol schonn Débaten am Hierscht,
wéi mer iwwer État/communes ge-
schwat hunn, do ass en Deel vu
menger Ried dorëms gaangen. Mir
hunn am Februar vun dësem Joer
och hei bei der éischter Lecture en
détail iwwer Waasserpolitik disku-
téiert.

Perséinlech bedaueren ech et,
dass mer net méi wäit inhaltlech
komm sinn. Ech hätt gären eng
Diskussioun gefouert iwwert d’Aus-
riichtung vun der Direktiv, mä „à
l’impossible nul n’est tenu“. A wa
mer wëssen, dass mer dëst Joer
am Abrëll eréischt déi lescht Aus-
féierungsbestëmmunge krute fir
emol gewuer ze ginn, wat fir eng
Meenung d’Kommissioun dann iw-
werhaapt huet, wéi een déi Direktiv
sollt ëmsetzen - déi hu bal véier
Joer gebraucht fir deen Text, dee
se am Joer 2000 am Fong op den
Instanzewee ginn hunn, selwer
emol ze interpretéieren -, fir dass
mer wësse wat si da gären hätten,
da kann ech net am Joer 1999 oder
am Joer 2001 eng Diskussioun
féiere wann ech am Joer 2004
eréischt gesot kréien, wat déi Leit,
déi à la base si vun deem Text, iw-
werhaapt mat deem Text wëlle
maachen.

Meng Propos wär déi, well ech och
haut de Mëtteg an der Diskussioun
- vläicht mat Ausnahm vum Här Ur-
bany, deen eng ganz aner Rich-
tung wëllt goen - awer dach eng
ganz grouss Unnäherung vun de
Positioune gesinn - ech fannen,
dass déi eenzel Riedner, déi hei
geschwat hunn, guer net esou wäit
inhaltlech ausernee sinn -, dass ee
misst probéieren, am Hierscht të-
schent deenen eenzelne poli-
tesche Gruppéierungen, Parteien,
awer och mat den Techniker vum
Terrain eng Zort „brainstorming“ ze
maachen, eng Zort Diskussiouns-
ronn, e ronnen Dësch, wéi een dat
och ëmmer wëllt nennen, fir déi
Froen hei souwuel vum politesche
wéi och vum technesche Stand-
punkt aus eng Kéier ze kucken, ze
analyséieren an ze probéieren, ob
een net zu enger gemeinsamer Po-
sitioun kéint fannen.

Ech menge mat e bësse gudde
Wëllen de part et d’autre kéint een
op déi wesentlech Froen, déi d’Zu-
kunft vun der Waasserwirtschaft
hei zu Lëtzebuerg ubelaangen,
eng Äntwert fannen. Dat souwuel
am Respekt vun den nationalpoli-
tesche Considératiounen, déi do
mussen erafléissen, wéi och am
Respekt vun de kommunalpolite-
schen Intérêten, déi vläicht net ëm-
mer 100%eg déiselwecht sinn, mä
wou ech awer aus der Diskussioun,
déi mäi Virgänger, den Här Spautz,
an den 80er Jore gefouert huet iw-
wert d’Fro vum Waasserpräis bis
haut, dach wesentlech Unnäherun-
ge vun de Positioune festgestallt
hu par rapport zu deem, wat an
den 80er Joren en fin de compte
d’Positiounen nach waren, déi och
inhaltlech vill méi wäit ausenaner
gaange si wéi dat deemools de Fall
war.

Mir mengen - an do kommen ech
op déi eenzel Froen, déi den Här
Bodry ugeschwat huet, woubäi ech
selbstverständlech zum Deel och
nëmme meng Meenung als dee
Minister kann ausdrécken, deen de
Ressort a senger Kompetenz huet,
zum Deel och Regierungspolitik
oder eng Regierungsmeenung
kann ausdrécken -, an dat hunn
ech am Hierscht vum leschte Joer
gesot, dass een op en anere Wee
misst goen, fir eng Gesamtpolitik
an der Waasserwirtschaft ze defi-
néieren. Mir mengen, dass dee
richtege Wee an déi Richtung kéint
goen, dass een ähnlech wéi beim
SEBES eng Instanz géif schafen, e
Syndikat géif schafen, wéi och ëm-
mer, wou de Stat an d’Gemengen
zesumme géifen déi wesentlech
Punkte vun der Politik mateneen
diskutéieren.

Well et en fin de compte zwou Säi-
te vun därselwechter Medail sinn.
Du brauchs nationalpolitesch Kritä-
ren, Ziler, déi s de definéiers, du
brauchs lokalpolitesch eng Ëmset-
zung, a mir schéngt et ze sinn,
wann een eng permanent Plattform
géif schafen, wou deenen engen
hir Souciën an deenen aneren hir
Contraintë beienee kommen, dass
ee vläicht méi wäit géif komme wéi
dat elo de Fall ass.

D’Masse critique ass ugeschwat
ginn. Mir waren e Méindeg virun
aacht Deeg bei „Zéng Joer
SIDERO“. Déi do waren hu gesinn,
an dofir insistéieren ech och, dass
déi Professionell aus dem Secteur
mat do diskutéieren, dass sech
och am SIDERO wéi op anere Pla-
ze ganz vill Gedanken doriwwer
gemaach gëtt an dass sech zum
Deel, jiddefalls war dat dat wat den
Direkter deemools gesot huet, Ge-
danke gemaach gëtt, ob déi Taille
vun deene Syndikater, wéi se defi-
néiert ginn ass am Ufank vun den
90er Joren, ob déi Masse critique
genuch hiergëtt fir en fin de
compte eng optimal Politik kënnen
ze maachen.

Si hunn als Techniker zum Deel
d’Impressioun, dass se vläicht a
gewëssenen Deeler vun der Politik
nach net grouss genuch si fir eng
Rei vun Economie-d’échellen ze
maachen, déi dann den Endpräis
méi bëlleg géife maache wéi dat
haut de Fall ass. Ech mengen dat
ass op d’mannst emol Sujet à dis-
cussion. Dat misst een eng Kéier
genau kucken.

Esou wéi mer och gewëllt sinn - an
do trieden ech leider heiansdo e
puer Leit op d’Féiss - dat emol ëm-
zesetzen, wat den Här Lahure 1991
virgeschloen huet, nämlech dass
mer bei Waasser an Ofwaasser eis
a regional Syndikater zesummefan-
nen, well wa mer déi regional Syn-
dikater emol hätten a wann all Ge-
meng an esou engem Syndikat
wier, da géife mer och deen Ze-
summeschloss tëschent nationaler
a kommunaler Ebene besser an
enger Zort SEBES hikréien. Dofir
hunn ech och engem Député-
maire virun e puer Méint gesot, wat
jo en fin de compte vun Iech ëm-
mer verlaangt gëtt, dass, wann en
net bereet ass, an e Syndikat ze
goen, mir net méi bereet sinn, him
e Subsid ze ginn.

Elo ass den Här Gira ganz begee-
schtert dovunner. Mä dee betref-
fende Buergermeeschter ass awer
der Meenung, dass dat géint de
Prinzip vun der Autonomie commu-
nale géif goen, well och wann hien
net an e Syndikat wéilt goen, misst
den Innenminister him déi 90%
Subsid ginn. Do gesäit een op
deem Punkt, wéi op villen anere
Punkten, dass, wann een et eescht
mengt mat där applizéierter Form
vun der Politik, déi doranner be-
steet, dass Subsidiepolitik och In-
citatiounspolitik soll sinn, fir eng
gewësse Politik ze maachen, jee
nodeem mat wiem een da
schwätzt, et ganz verschidden In-
terpretatiounen driwwer gëtt wat
dat da bedeit.

Mir sinn net der Meenung, dass
een d’Waasser privatiséiere soll.
D’Regierung huet iterativ gesot,
dass se do dergéint wär, an ech
mengen do ass eng Unité de vue
hei an der Chamber, an ech men-
gen och, an doriwwer soll een am
Hierscht diskutéieren am Kader
vun der Ëmsetzung, dass mer
dach eng Rei Argumenter hunn,
zum Beispill d’Propriétéitsverhält-
nisser. Déi meescht Quellen, déi
sinn an de Propriétéitsverhältnisser
vun den öffentlechen Hänn, dat
heescht haaptsächlech vun de Ge-
mengen. Ech ka mer net virstellen,
dass, och wann eng Kéier eng Pri-
vatisatioun géif kommen an déi
sech iwwer Lëtzebuerg géif
ewechsetzen, een domadder ge-
zwonge wär, seng Propriétéitsver-
hältnisser opzeginn an de Verkaf
vun de Quelle virzehuelen.

Wa mir eng Politik maachen, wou
mir en fin de compte d’Basis, dat
heescht d’Quellen an d’Uewerflä-
chewaasser souwisou - dat kënne
mer jo sécher net privatiséieren -,
an öffentlecher Hand halen, da ge-
sinn ech perséinlech de Risiko vun
enger méiglecher Privatiséierung
relativ geréng. Mir mussen aller-
déngs sécherstellen à terme, dass
dat dann och an öffentlecher Hand
bleift an dass net Verschiddener
sech vun de Sue lackele loosse fir
dann dat, wat se hunn, déi Proprié-
téit, déi se hunn, un e Privaten ze
verkafen. Dat schéngt mir schonn
eng wesentlech Brems ze sinn, vill
méi wéi d’Fro ob een e gemeinsa-
me Präis oder net soll hunn, fir ent-
géintzewierke mat enger national
gesteierter Politik géint deen
Onsënn, deen doranner géif be-
stoen, fir dat Grondliewensmëttel
Waasser, wat mer hunn, ze privati-
séieren.

Wat fir eng Konsequenzen dass
d’Applikatioun vum Principe pol-
lueur-payeur op d’Fixatioun vum
Waasserpräis kritt: D’Direktiv gesäit
vir, dass mer de Prix-vérité musse
fixéieren. Prix-vérité heescht net di-
rekt Prix unique; kann an engem
Prix unique landen, wa mer der
Meenung sinn, dass mer lan-
deswäit deeselwechte Präis sollen
ubidden. Woubäi mer, wa mer iw-
wert deeselwechte Präis schwät-
zen, mengen ech, de Behälterpräis
diskutéieren an deen dann an
d’Gemeng kënnt. D’Gemenge
mussen eng Kompetenz behalen a
sollen eng Kompetenz selbst-
verständlech behalen iwwert d’Dis-
tributioun am Réseau iwwert den
Ënnerhalt vum Réseau um Territoire
vun hirer Gemeng, sou wéi dat
haut de Fall ass. Ech perséinlech
wär éischter favorable, en eenheet-
leche Waasserpräis um Behälter ze
maachen; tout cela est sujet à dis-
cussion.

Ech sinn och mam Här Gira d’ac-
cord, dass een net permanent soll
probéieren Ëmweltpolitik a Sozial-
politik mateneen ze vermëschen.
Dat ass d’ailleurs fir mech d’Ur-
saach, firwat dass déi Initiativ vun
der viregter Regierung en fin de
compte capotéiert ass, well pro-
béiert ginn ass ëmwelt- a sozialpo-
litesch Aspekter an enger Tax mat-
eneen ze kombinéieren a well dat
einfach duerch d’Diversitéit vun ei-
ser Populatioun, duerch d’Diversi-
téit vun der Aart a Weis, wéi mer
fonctionnéieren, op eemol zu en-
gem Punkt gefouert huet, wou de
System esou komplizéiert gi wier,

dass en en fin de compte lan-
deswäit net applicabel war. An ech
géif soen, dass dat den Haapt-
punkt an der viregter Regierung
war, firwat dass déi Fro vun der Of-
waassertax gescheitert ass.

En Argument, firwat dass ee fir den
Ortsbehälter vläicht och e Prix uni-
taire soll maachen ass deen, well
mer an eisem Waasser och eng Rei
vun neie Saachen elo wäerten era-
kréien, wéi zum Beispill déi Aus-
weisung vun de Waasserschutzge-
bidder, wou den Här Bodry zu
Recht gesot huet, dass mer net vi-
rukomm sinn; wat awer net nëm-
men der Regierung hir Schold ass.
Et ass och vläicht der Regierung
hir Schold, mä mir brauchen och e
kommunalpolitesche Partner, dee
bereet ass fir an déi Richtung mat-
zegoen, an do hunn der an dëser
Legislatur ganz wéineg d’Hand ge-
huewe fir ze soen: Mir sinn déi
éischt, déi dat do gäre maachen. A
well mer e System iwwert d’ganzt
Land brauchen, a well ech mer an
deem Domän net ka virstellen,
dass mer alt nees 118 verschidde
Prinzipien do maachen, géif ech
derfir plädéieren, dass mer géife
probéieren ee System ze fannen,
wann et ëm d’Ausweisunge vu
Waasserschutzgebidder geet, well
et jo net nëmmen ëm d’Auswei-
sung geet, mä et geet och ëm
d’Fro: Wéi rénuméréieren ech den
Ausfall vun deene Leit, déi dann
elo an deene Waasserschutzge-
bidder schaffen? Wéi bréngen ech
déi derzou, dass déi manner dün-
gen, datt se hir Produktiounsme-
thoden ëmstellen?

An dofir mengen ech, dass ee bes-
ser hätt déi gesamt Struktur vun
deem Waasserpräis national ze ge-
sinn, quitte dass een deenen een-
zelne Gemengen d’Méiglechkeet
léisst, iwwer eng Differenzéierung
vum Präis, dann nach lokalpoli-
tesch hiren ökologeschen Akzent
ze setzen, wa se deen um Niveau
vun der Gemeng wëlle setzen. An
et ass jo contrairement zu deem,
wat ëmmer gesot gëtt, net um Ni-
veau vun der Gemeng, wou den In-
térieur seng Oppositiounen an
deene leschte Jore gemaach huet,
mä et ass un der differenzéierter
Behandlung um Niveau vun der so-
zialer Tarifikatioun, wou mer eis
Problemer haten a wou mer jo
d’ailleurs och um Tribunal adminis-
tratif eng ganz Rei Kéiere Recht
kruten.

D’Taxe à l’épuration de l’eau: Kann
déi bäibehale ginn? Mir sinn der
Meenung, dass dat méiglech ass.
Mir sinn net der Meenung, dass de
komplette Prinzip vum Subvention-
nement ewechfält. Wann dat d’Ini-
tiativ vun den europäeschen Ins-
tanzen wier: Ma jo wat musse mer
da maachen? Da musse mer, am-
plaz datt mer elo 90% vum Subsid
un d’Gemenge ginn, déi Suen iw-
wer eng aner Form un d’Gemenge
ginn, fir se en mesure ze setzen,
déi Kläranlagen ze bauen. Et
schéngt mir ausser der Virstellung-
skraaft ze si fir ze soen, dee Sub-
sid géife mer ewech fale loossen
an d’Gemenge missten 100% vun
de Kläranlage bezuelen. Mat wat
sollte se et bezuelen? Vun öffentle-
cher Hand investéiere mer hei wäit
iwwer eng Milliard pro Joer, an ob
mer elo esou bezuelen oder
aneschters bezuelen, et ass en In-
vestissement deen d’öffentlech
Hand muss maachen. An do, men-
gen ech, komme mer net der-
laanscht, dass de Stat de Gemen-
gen do ënnert d’Äerm gräift. Wann
en dat net méi ka maachen, wann
en dat net méi däerft maachen, da
musse mer de Gemengen op en-
gem anere Wee d’Moyene gi fir dat
ze maachen.

Derbäi kënnt fir mech och - do sinn
ech nach eng Kéier mam Här Gira
d’accord -, dass mer an Zukunft iw-
wert de Prix-vérité mol eng richteg
Facturatioun vun all deem maa-
chen, wat d’öffentlech Hand do in-
vestéiert. Wa mer wëssen, dass
mer déi 90% Subsid haut net an de
Käschtepräis era berechnen, da
weess ee wat mer effektiv all Joer u
Rentréeën do leie loossen, déi mer
awer dringend noutwendeg an

deem Fong kéinte gebrauchen, re-
spektiv d’Gemenge kéinte brauche
fir hir Kläranlagen ze bezuelen, re-
spektiv kéinte gebrauche fir hir Ré-
seauen an der Riicht ze halen.

Mir brauchen an der Zukunft ganz
vill Investissementer. Mir rechnen,
dass mer eng ganz Rei vu Milliou-
nen, wéinstens eng 350 Milliounen,
op déi nächst zéng Joer an d’Klär-
anlagepolitik mussen investéieren.
Mir hunn e gudden Deel dovunner.
Mir si jo elo op engem Niveau vun
iwwer enger Milliard pro Joer, déi
mer an d’Kläranlagen era bezue-
len. An ech sinn e bësse manner
pessimistesch, wéi den Här Bodry,
dee seet: Hu mer d’Suen nach fir
d’Zukunft? Well de Fong à ce mo-
ment dotéiert ass mat enger Capa-
citéit vun 136 Milliounen Euro, mir
hunn also 136 Milliounen Euro am
Fong dran.

A wann ech dovun ausginn, Här
Bodry, dass mer weiderfueren déi
Suen auszeginn, wéi an deene
leschte fënnef Joer, an der Moy-
enne waren dat 25 Milliounen Euro,
dat sech aus enger Rei vu Fac-
teurë berechent, nämlech haapt-
sächlech och de Facteur, dass mer
net d’Capacitéit hu fir méi ze
bauen. Eng Saach ass jo, wat s du
alles muss maachen, an dat anert
ass den Know-how an d’Capacitéit,
déi s du muss hunn, fir et iwwer-
haapt och kënnen an esou engem
Délai ze realiséieren; wann ech al-
so 25 Milliounen Euro d’Joer huele
mol fënnef, da wären déi ganz
nächst Legislaturperiod d’Investis-
sementer elo scho gedeckt ouni
supplementar Dotatiounen, déi à
concurrence vun 20 Milliounen Eu-
ro d’Joer am Plan pluriannuel stinn,
an ouni supplementar Dotatiounen,
déi ech awer hoffen, dass mer an
een, zwee Joer, wa mer déi Diskus-
sioun iwwert de Waasserpräis an
iwwert de Coût réel ofgeschloss
hunn, dann och nach eng Kéier iw-
wert de Präis an dee Fong géifen
eraginn, fir dass mer déi Politik do
kéinte finanzéieren.

Et ass eng wesentlech Politik vum
Stat, déi mer hei maachen, an ech
soen a menge Rieden, wa mer déi
Kläranlagen aweien: Et ass ee vun
deene gréissten individuelle Pos-
ten, dee mer all Joer hunn an ei-
sem Budget. Wann ee seet, eng
Milliard där aller Lëtzebuerger
Frang, 25 Milliounen, déi ginn an
d’Kläranlagepolitik, an dat scho
säit zéng, fofzéng Joer - et ass lues
a lues ugaangen a mir sinn elo iw-
wert d’Milliard komm - dann, men-
gen ech, datt sech am Fong an
deem Sënn eng nächst Regierung
kéint engagéiere fir ze soen, dass
de Wëllen do besteet, well en och
an alle Parteie besteet, fir déi Poli-
tik an deenen nächste Jore virun-
zeféieren.

Ech soen Iech merci.

■ Plusieurs voix.- Très bien.

(Interruption)

■ M. le Président.- Den Här
Bausch huet d’Wuert.

2. Dépôt d’une motion

■ M. François Bausch (DÉI
GRÉNG).- Här President, just ganz
kuerz.

Ech wollt en Dépôt maache vun en-
ger Motioun aus Aktualitéitsgrënn,
an zwar dréit et sech bei där Mo-
tioun ëm déi relativ grave Situa-
tioun wat d’Mënscherechter ube-
laangt an de Prisongen am Irak, a
mir wollten d’Regierung opfuerde-
ren, net nëmme ganz kloer dës
Mënscherechtsverletzungen ze
condamnéieren, mä doriwwer
eraus och, datt se sech engagéiert
bei der Présidence vun der Eu-
ropäescher Unioun, fir datt: 1.
d’gesamt Europäesch Unioun dat
geschlosse condamnéiert; 2. eng
Enquête publique impartiale an to-
talement indépendante iwwert déi

Folterungen, déi do gemaach gi
sinn, duerchgezu gëtt; 3. d’ONGen
an d’Vertriedunge vun de Veree-
negten Natiounen, wéi och d’Croix-
Rouge, onageschränkten Accès
kréien zu de Prisongen am Irak, fir
d’Mënscherechtssituatioun kënnen
ze iwwerpréiwen; 4. sech ganz
strikt un d’Konventioun vun de Ver-
eenegten Natioune gehale gëtt wat
Folter ubelaangt; a 5. d’Europä-
esch Unioun dofir suergt, datt déi
ganz Affär do virun d’Cour pénale
internationale gedroe gëtt.

Här President, dat ass dat, wat an
der Motioun steet. Ech wollt déi elo
hei déposéieren an ech hoffen, datt
mer d’Geleeënheet kréien am Laf
vun deene leschte Sëtzunge viru
Schluss vun dëser Legislaturperiod
nach eng Kéier iwwert déi Motioun
hei kuerz ze schwätzen an dann
och eestëmmeg heibannen unze-
huelen.

■ Plusieurs voix.- Très bien.

Motion

La Chambre des Députés,

- considérant que les révélations
sur les violations des droits de
l’homme à la prison d’Abou Ghraib
sont extrêmement graves;

- considérant que les tortures et sé-
questrations commises risquent de
renforcer encore les tensions entre
les forces de la Coalition et le
peuple irakien;

- considérant que le peuple irakien,
traumatisé par une dictature bruta-
le, ne doit pas se retrouver de nou-
veau confronté à de telles pra-
tiques inacceptables;

- considérant que l’organisation
non-gouvernementale Amnesty In-
ternational a reçu de nombreuses
informations faisant état d’actes de
torture et de mauvais traitements
infligés par les forces de la Coali-
tion au cours de l’année dernière et
a dressé un rapport accablant;

- considérant que pratiquement au-
cune de ces allégations de torture
et de mauvais traitements n’a fait
l’objet d’une enquête adéquate par
les autorités;

- considérant que face à de telles
violations des droits de l’homme,
les États européens ne peuvent en
aucun cas rester indifférents et
qu’il est urgent que l’Union euro-
péenne se positionne clairement et
fermement;

invite le Gouvernement

- à condamner clairement les viola-
tions des droits de l’homme révé-
lées;

- à s’engager auprès de la prési-
dence de l’Union européenne afin
qu’une position commune face à
ces tortures soit adoptée;

- de veiller à ce que cette position
repose sur les principes suivants:

condamnation des violations des
droits de l’homme à la prison
d’Abou Ghraib;

enquête publique, impartiale et to-
talement indépendante sur ces
actes de torture et publication des
résultats de ces enquêtes;

accès illimité aux prisons de l’Irak
pour la Croix-Rouge, toutes les or-
ganisations des Nations Unies et
les ONG de défense des droits de
l’homme;

application stricte de la convention
des Nations Unies contre la torture;

la Cour pénale internationale doit
être chargée de l’affaire des tor-
tures et séquestrations commises
à la prison d’Abou Ghraib.

(s.) François Bausch, Camille Gira,
Jean Huss, Dagmar Reuter-An-
gelsberg, Renée Wagener.

3. 4998 - Projet de loi
portant création d’une
Administration de la ges-
tion de l’eau - Second
vote constitutionnel
Interpellation de M.
Alex Bodry au sujet de

la politique de l’eau
(suite)

■ M. le Président.- Mir stëm-
men dann elo of iwwert de Geset-
zesprojet, dee mer elo grad disku-
téiert hunn. Mir brauche keng Lec-
ture vun den Artikele méi virzehue-
len, well et en zweete Vote consti-
tutionnel ass a mir kënnen direkt
zur Ofstëmmung iwwergoen.

Second vote constitutionnel

Déi fir de Projet si stëmme mat Jo,
déi aner mat Neen oder si enthale
sech.

De Projet de loi 4998 ass am zwee-
te Vote constitutionnel ugeholl mat
31 Jo-, 15 Nee-Stëmmen a 6 Abs-
tentiounen.

Ont voté oui: Mme Marie-Josée
Frank (par M. Marco Schank), MM.
Marcel Glesener, Jean-Marie Hals-
dorf, Norbert Haupert, Nico Loes,
Paul-Henri Meyers, Laurent Mosar
(par M. Jean-Marie Halsdorf), Mme
Ferny Nicklaus-Faber, MM. Patrick
Santer (par Mme Nelly Stein), Mar-
cel Sauber (par M. Paul-Henri
Meyers), Marco Schank, Jean
Spautz, Mme Nelly Stein, MM.
Théo Stendebach, Nicolas Strotz
(par M. Théo Stendebach), Fred
Sunnen, Lucien Weiler (par M. Ni-
co Loes) et Claude Wiseler;

Mme Simone Beissel, MM. Jeannot
Belling (par M. Niki Bettendorf), Xa-
vier Bettel, Niki Bettendorf, Emile
Calmes (par M. Jean-Paul Rippin-
ger), Mme Agny Durdu, MM. Gusty
Graas, Paul Helminger, Alexandre
Krieps, Claude Meisch, Jean-Paul
Rippinger, Marco Schroell (par M.
Alexandre Krieps) et John Schum-
mer (par M. Claude Meisch).

Ont voté non: MM. Jean Asselborn,
Alex Bodry, Mme Mady Delvaux-
Stehres, M. Mars Di Bartolomeo
(par M. Alex Bodry), Mme Lydie Err
(par M. Lucien Lux), MM. Ben
Fayot, Jean-Pierre Klein, Lucien
Lux, Mme Lydia Mutsch, MM. Jos
Scheuer (par M. Jean-Pierre Klein)
et Georges Wohlfart (par Mme Ma-
dy Delvaux-Stehres);

MM. François Bausch (par Mme
Dagmar Reuter-Angelsberg), Ca-
mille Gira, Mmes Dagmar Reuter-
Angelsberg et Renée Wagener.

Se sont abstenus: MM. Jean Co-
lombera, Gast Gibéryen (par M.
Robert Mehlen), Fernand Greisen
(par M. Aly Jaerling), Aly Jaerling
et Robert Mehlen;

M. Serge Urbany.

Domadder wier dee Punkt ofge-
schloss. Mir kommen elo zur Dis-
kussioun iwwert de Projet de loi
4486 iwwert d’Gemengen- an
d’Städteplanung.

■ Une voix.- Neen. Et kënnt fir
d’éischt nach de Projet iwwert d’Loi
électorale.

(Interruptions)

■ M. le Président.- Mir hunn al-
so elo d’Diskussioun zur Proposi-
tion de loi 5317 iwwert d’Ofänne-
rung vum Wahlgesetz. Et sinn age-
droen: déi Häre Klein a Graas.
D’Wuert huet elo de Rapporteur
vun der Proposition de loi, den ho-
norabelen Här Marco Schank.

4. 5317 - Proposition de
loi ayant pour objet de
modifier et de complé-
ter la loi électorale mo-
difiée du 18 février
2003
Rapport de la Commission des
Affaires intérieures

■ M. Marco Schank (CSV),
rapporteur.- Här President, Dir
Dammen an Dir Hären, d’Proposi-
tion de loi 5317 ass de 24. Mäerz
2004 vu mengem Fraktiounskol-
leeg Lucien Weiler déposéiert ginn.
De Statsrot huet de 27. Abrëll säin
Avis ofginn an och säin Accord. De
6. Mee gouf dunn de Rapport
eestëmmeg ugeholl.

